
Dajudaju, inu mi dun lati wa nibi lalẹ yii lẹẹkansi. Ninu gbọ̀ngàn to lẹwa yii, ati laarin ẹgbẹ eniyan to dara 
bayii. Nigba ti a si n wọle bọ nisẹju diẹ sẹyin. Awọn eniyan wa loju opopo ti wọn ko ri aye wọle. Mo wi pe, o 
dara, boya mo lee ri aye fun yin, sugbọn wọn ko gba wọn laaye lati wọle. Nitori naa, o dun mi pe, a ko ni aye 
to fun wọn. Wọn sọ fun mi pe, isalẹ ile pẹlu ti kun. A tọrọ aforiji fun eleyi. Sugbọn inu wa dun lati wa nibi, ati 
lati ri ẹgbẹ awọn oniwaasu daradara bi eleyi ati awọn onisowo nibi, pẹlu ẹyin ikọ̀ lati gbogbo ibi ti ẹ ti wa lati 
orilẹ-ede yii.

Mo ni anfaani nla kan lati sọrọ ni owurọ yii nibi apejẹ onjẹ owurọ. Mo si mọn riri eyi gẹgẹbi ibu-ọla-fun-ni 
lati sọrọ niwaju irú awọn eniyan to dara yẹn. Mo sọrọ lori akori, “Iháríhá Kò Ní-in Jẹ́ Ajùmọ̀jogún Pẹlu 
Àlìkáámà”. Emi ko si pari i rẹ, ki i si i se ẹbi arakunrin naa. O gbiyanju lati jẹ ki awọn alakoso gbọ̀ngàn naa 
fun wa laaye diẹ si, sugbọn, wọn ko gba. Mo si mọ riri ohun ti ẹ se naa, Arakunrin Demọs. O dara pupọ 
pupọ. Mo si dupẹ lọwọ olukuluku yin fun aanu yin. Sugbọn awọn to ni gbọ̀ngàn naa saa kọ jaiẹ ni; nitori naa, 
a saa ni lati danu duro. Emi yoo tun sọrọ lori i rẹ, nigba miiran, lati lee pari ẹkọ naa. Njẹ o ye e yin bi, ẹyin ti ẹ 
wa nibẹ? Mo nireti pe, a sọrọ to pọ to ki ẹ fi loye rẹ.

Bayii, mo mọn pe, Ìgbìmọ̀-Ìjíròrò kan wa lalẹ yii pẹlu, nitori naa, emi ko fẹ daa yin duro si ihin yi de ibi ti ẹ 
o fi padanu iyẹn. Nitori mo gbagbọ pe, ohun ibukun ni eyi i ni jẹ fun awọn onigbagbọ to gbagbọ ninu gbigba 
Ẹmi Mimọ. Igbimọ Ijiroro ti a ri ni alẹ ijelo, Iru awọn ọkunrin to dara bayii pẹlu awọn idahun to lọ taa-ra, to si 
dara pupọ. O mu inu mi dun pupọ lati ri iyẹn. Mo si gbagbọ pe Ọlọrun yoo bukun un lalẹ yii. Ẹnikẹni ti o ba si 
woo, jẹ ki wọn gbagbọ. Iyẹn ni yoo jẹ adura atọkan-wa mi.

A si n gba ọpọlọpọ ẹri loni nipa iwe atẹransẹ ati nipa ipe lori ẹrọ ibanisọrọ, nipa ọpọ eniyan ti o ni 
imularada ninu awọn ipade yii. Inu mi dun si eyi. Isẹ-iriju-iwaasu mi si ni pẹlu lati gbadura fun awọn alaisan. 
Mo wa sibi lati waasu. Ẹ mọn wi pe, emi kii se oniwaasu. Pẹlu ede oyinbo Kẹntọki mi ti ko ja geere. Nitori 
naa, emi ko lee pe ara mi ni oniwaasu bi a ba wo awọn akayẹ ti ode oni fun ipo naa. Nitori emi ko kawe. 
Sugbọn mo nifẹ lati sọ ohun ti mo mọn nipa rẹ̀ fun awọn to ku, tabi ohun ti mo ro pe mo mọn. Bi mo se mọn 
ọn ati Oun ti O jẹ si mi. Oun ni gbogbo aiye mi, ati ohun gbogbo ti mo lee ni reti lati jẹ. O ti se ju gbogbo ireti 
mi lọ, emi ko tilẹ ro wi pe, mo lee ni ọrẹ kankan laye yi. Sugbọn loni, mo dupẹ fun awọn ọrẹ gidi. Mo tọrọ 
aforiji. O dabi ẹni pe, emi ko duro si ibi ti o yẹ nihin [Eyi ni nipa gbohungbohun].

Bayii, lati wọ inu isin naa lọ taara, ẹ jẹ ki a ka Iwe Mimọ. Mo nifẹ lati maa ka Bibeli nigba gbogbo nitori pe, 
Ọrọ Ọlọrun ni. Mo gba A gbọ. Mo si gbagbọ pe o jẹ Ọrọ Ọlọrun ti ko lee kuna. Mo si ni awọn ibi ti mo fẹ tọkasi 
ninu Iwe Mimọ pẹlu awọn koko kan ti mo kọ silẹ ti mo fẹ sọrọ le fun akoko diẹ, boya fun lsẹju marun-un-din-
laadọta. Lẹyin naa, a o o jade lọ lati lọ wo agbayanu Ijiroro yii lẹẹkan si lalẹ yii. Mo si gbẹkẹ lee, pe, Ọlọrun 
yoo tẹsiwaju lati maa bukun yin si. Mo mọn ohun ti ẹ ni lati se, emi si ni lati wa ọkọ lọ si Tucson lalẹ yii. Se ẹ 
rii. Nitori naa, ẹ lee roo wo, bi o se rii-iwakọ wakati mẹwa niyẹn. Emi si n lọ si oke okun laipẹ, mo si ni lati gba 
abẹrẹ ajẹsara fun iba apọnju-pọntọ, ni owurọ ọla, nile itọju alaisan ti Ijọba. Nitori naa, mo ni lati lọ sibẹ. Mo ni 
lati sun un siwaju ni ijelo, wọn ko se tan lati sun un lẹẹkan si bayii. Mo si tun ni abẹrẹ ajẹsara lati gba fun 
aisan (ipa) (tetanus), iba a jẹfun-jẹdọ (typhus) ati awọn abẹrẹ ti yoo tun fun ti tẹlẹ lagbara si.

Nitori naa, mo dupẹ pupọ fun anfaani yii ati ipade to dara ti a se saaju àgọ́-àjọ yii. Dajudaju, o mu inu mi 
dun. Ẹ jẹ ẹgbẹ awọn eniyan to dara, mo si gbagbọ pe Ọlọrun yoo bukun yin. Ni igbati wakati nla naa ba si 
de……. Isẹlẹ ti isẹlẹru nla ti o sẹlẹ ni Alaska ni ọjọ diẹ sẹyin, o tun sọsẹ ni agbegbe Washington lowurọ yii. O 
rọrun fun un lati wa si ibi yii.

Bi Ẹmi Mimọ ba si sọ fun mi ni pato nipa rẹ. Awọn kan ninu yin ti n beere nipa rẹ lọwọ mi. Se isẹlẹ yii 
yoo sẹlẹ nibi, Arakunrin Braham?“ Bayii, emi ko mọn nipa eyi. Emi ko mọn nipa rẹ. Titi ti n oo fi mọn ni pato, 
otitọ niyẹn. Mo maa n sọ otitọ fun yin nigba gbogbo. Emi ko fẹ sọ ohun ti ko da mi loju, tabi ti mo kan sọ lati 
inu ero ara mi, tabi ohun kan bẹẹ. O gbọdọ jẹ ohun kan ti O sọ fun mi, ni emi naa sọ fun yin. Bi O ba sọ ọ, 
emi naa yoo sọ fun yin. Mo mọn wi pe, gbogbo aye ni o wa ni ipo iwariri bayii. A ti wa ni opin aye. Sugbọn 
ohun kan ti mo ti gbiyanju lati jẹ…

Arakunrin Shakarian n sọ lowurọ yii, bi oun se maa n duro ti awọn ti o wa ni ori ila fun adura, oun yoo si 
kaa ohun ti wọn kọ si inu kaadi wọn, ohun yoo si kiyesi ohun ti mo ba sọ fun wọn, lati mọn bi o bamu tabi ko 
bamu. Wọn maa n kọ orisirisi nkan sinu kaadi wọn. O wipe, ninu ọpọlọpọ ti oun ti yẹwo, ko ti i si ẹyọ kan ti o 
kuna. Ko lee si ọkan ti yoo kuna, niwọn igba ti o ba jẹ Ọlọrun ni O n se e. Sugbọn, bi emi ba see funra mi, 
nigba naa, o ti kuna lẹsẹkẹsẹ.

Ọmọbinrin kekere kan, ti baba rẹ joko, ti o ngbọ mi lọwọlọwọ bayii, o wa bami ni ijelo. O la ala kan. O wi 
pe, ''Arakunrin Braham, kin ni ala mi yii tumọn si?“.

Mo wipe, “emi ko mọn, Arabinrin. Mo ni lati lọ beere lọwọ Oluwa, bi yoo ba sọ fun mi. Mo si gbiyanju lati 
beere lọwọ Oluwa. Ko si sọ ọ fun mi rara. Ọmọbinrin kekere naa pada wa ba mi.

O wipe, “o dara. Bayii, itumọn ala mi da?”. Mo wi pe, “wa ki o si joko, olufẹ.” Mo wi pe, “Baba ati iya rẹ jẹ 
ọrẹ mi gidi. Wọn si ti wa lati Canada, wọn fẹhin ti lẹnu isẹ, wọn si wa se atipo pẹlu mi. Wọn ti gba ohun ti mo 
nsọ fun ọ yii gbọ. Emi ko si ti i mọn-ọn-mọn sọ ohun kan to kuna fun ẹnikẹni ri laye mi. Mo ro wi pe mo mọn 
ohun ti ala rẹ tumọn si, sugbọn titi ti emi yoo fi ri ala naa, funrara mi, nigba naa, Oluwa yoo sọ ltumọn rẹ fun 
mi, emi ko lee sọ fun ọ. Bi mo ba kan sọ ohun kan fun ọ, asiko kan lee de, ti iwọ yoo nilo mi, lori ohun kan 
laarin iye ati iku, nigba naa, iwọ ko ni mọn boya ki o gba mi gbọ, tabi ki o ma gba mi gbọ.

Bi mo ba sọ ohun kan fun yin ni Oruko Oluwa, a jẹ wi pe, Oun ni o sọ ohun naa fun mi nitootọ.8

Titi di isisinyi, ni gbogbo ọdun wọnyii ati kakiri gbogbo agbaye, ko tii kuna lẹẹkan soso ri. O daju pe, ko si 
eniyan kan ti o lee jẹ aikuna bi eleyi. Ẹmi Ọlọrun nikan ni o lee se iyẹn.

Bayii, mo ni Isẹ Ohun Ọlọrun kan ti mo ni ojuse si. Ni ọpọlọpọ igba, awọn eniyan ti si mi gbọ. Oseese ki 
o jẹ ẹnikan ti ko joko, ko ronu nipa iwaasu daradara. Awọn kan ro wi pe, emi jẹ eniyan to buru, ti ko si nifẹ 
awọn eniyan, ti o maa nba wọn wi nigba gbogbo. Eyi ko si ri bẹẹ. Kii se bẹẹ rara. Mo nifẹ awọn eniyan.

Sugbon ifẹ a maa tọ eniyan sọna lati se atunse.

Bi ọmọkunrin rẹ kekere ba joko si oju titi, ti iwọ si sọ wi pe,“ọmọ mi ọwọn, emi ko fẹ ki o lọ si ibi ti o lọ 
yẹn”. Ti awọn ọkọ si n sa ere kọja nitosi rẹ̀! Iwọ si mu un wa sinu ile, sugbọn o tun sa lọ si oju titi lẹẹkan si. O 
ni lati tọọ sọna. Bi iwọ ba nifẹ rẹ, iwọ yoo se e.

Bi iwọ ba ri ọkunrin kan ninu ọkọ oju omi kekere kan, ti o si n tu ọkọ yii sare lọ si ibiti ọgbun kan wa ninu 
odo naa, ti iwọ si mọn wi pe, ọkọ yii yoo doju de, yoo si ri sinu ọgbun. Se iwọ yoo sọ fun un pe,“Johanu, se 
iwọ ko ni duro diẹ naa, ko ronu si, boya iwọ yoo lee wa awaye”. Bi mo ba mọn daju pe, yoo segbe sinu 
ọgbun, emi yoo tilẹ fẹrẹ fi agbara faa jade kuro ninu ọkọ oju omi kekere yii bi mo ba se lee se to, nitori pe, ifẹ 
ni o n se iyẹn.

Bayii, ninu awọn iwaasu wọnyi i, emi kii gbiyanju lati waasu ẹkọ opomulero kankan, ati bẹẹbẹẹ lọ. Emi 
maa n se iyẹn ninu ljọ temi. Sugbọn ni ibi yii, laarin awọn ọkunrin ati obinrin ti o wa lati onirun-un-ru ijọ-to-fi-
ẹkọ-adamọ-rọpo-Ọrọ Ọlọrun, ati onirun-un-ru ero, emi maa n gbiyanju lati se e niwọn tuwọnsi, n oo si 
salaye, de ibi pe, bi a ba ti fi Ẹmi Ọlọrun bi ọ, mo gbagbọ pe, ohun ti mo nsọ yoo ye ọ, Laarin awọn Kristẹni 
lati inu ijọ eleto, onitẹbọmi, ijọ awọn Alagba ati bẹbẹ lọ.

Lalẹ yii, mo fẹ sí sí iwe Gẹnẹsisi, ori kẹrinlelogun. Mo si fẹ bẹrẹ si ka lati ẹsẹ kejila.11

O si wi pe, Oluwa Ọlọrun Abrahamu oluwa mi, emi bẹ ọ, sọna mi ni rere loni, ki o si se oore 
fun Abrahamu oluwa mi.

Kiyesii, emi duro ni ẹba kanga omi yii, awọn ọmọbinrin ara ilu na n jade wa lati pọnmi.

Ki o si jẹ ki o se pe, omidan ti emi o wi fun pe, Emi bẹ ọ, sọ ladugbo rẹ kalẹ, ki emi ki o mu, 
ti oun yoo si wi pe, mu, emi o si fi fun awọn ibakasiẹ rẹ mu pẹlu: oun naa ni ki o jẹ ẹniti Iwọ yan 
fun Isaaki iransẹ Rẹ. Nipa eyi ni emi o si mọn pe Iwọ ti se ore fun oluwa mi.

Ati ninu Iwe Ifihan. A ti ka lati inu Iwe ti o saaju ninu Bibeli, Gẹnẹsisi. Bayii ninu Iwe ti o gbẹyin ninu Bibeli, 
mo fẹ ka lati ori kọkan-le-lo-gun, ẹsẹ ikẹsan. A mọn ohun ti Iwe Mimọ ti a ka ni Gẹnẹsisi yii nsọ…… ki iwọ ka 
gbogbo ori naa, bi o ba fẹ. O jẹ Ọlọrun ti o nran Elieseri, tabi Abrahamu to ran Elieseri (darijimi) lati lọ yan 
iyawo kan fun Isaaki. Rebeka arẹwa naa si jade wa, o si jẹ idahun pípé si adura ti Elieseri iransẹ Abrahamu 
sẹsẹ gba tan.

Bayii, ni ẹsẹ kẹsan, ori kọkanlelogun, iwe Ifihan.

Ọkan ninu awọn angẹli meje ni, ti nwọn ni igo meje ni, ti o kun fun iyọnu meje ikẹhin si wa, o 
si bami sọrọ wi pe, wa nihin, emi o fi iyawo, aya Ọdọ-Aguntan naa han ọ.

Bayii, mo fẹ lo eyi fun akori fun alẹ yii, “Yiyan Iyawo Kan”. Arakunrin ti o n gba ohun iwaasu wọnyi silẹ, 
eyi jẹ Iwaasu kan ti o lee ran jade si awọn eniyan. Ati ninu eleyi, ko jasi pe, mo n sọ nkan wọnyi si Ipejọpọ yii 
ni pato. Sugbọn ohùn ti a gba silẹ wọnyi nlọ kaakiri gbogbo aye. Wọn si n tumọn wọn si ọpọlọpọ èdè, titi de 
ilẹ awọn keferi, kaakiri gbogbo aye. A n fi wọn ransẹ lọfẹ nipasẹ ipese ijọ si agbaye. Ni gbogbo inu igbo, awọn 
orilẹ-ede awọn alawo dudu, ati India, ati kaakiri agbaye.

Bayii, yiyan iyawo kan.

Ninu ọpọlọpọ nkan laye yii, a fun wa ni anfaani lati yan ohun ti a fẹ. Ọna ti eniyan fi ngbe igbesi aye gan-
an jẹ nipa yiyan. A ni ẹtọ lati yan ohun ti a fẹ, ati bi a se fẹ gbe igbe aye wa. Ìyàn ni iwe kika. O lee yan yala o 
fẹ kawe, tabi o ko fẹ. Anfaani ti a ni niyii. Iyan ni lati se ohun to tọ tabi ohun to kuna. Ọkunrin kọọkan, obinrin 
kọọkan, ọmọkunrin, ọmọbinrin ni lati yan boya iwọ yoo gbiyanju lati gbe igbe aye to tọ tabi bẹẹ kọ. Iyan ni. 
Ohun nla ni iyan.

Ibi ti iwọ yoo ti lo ayeraye rẹ, iyan ni. Boya ni alẹ yii, ọpọlọpọ yin ni yoo se ipinnu ibi ti iwọ yoo ti lo 
ayeraye rẹ, ki isin yii to pari. Bi iwọ ba kọ Ọlọrun silẹ lọpọ igba, igba kan yoo de ti iwọ yoo kọ Ọ silẹ fun igba 
to gbẹhin. Aala kan wa laarin aanu ati idajọ, ohun to lewu si ni fun ẹnikẹni- ọkunrin, obinrin, ọmọkunrin tabi 
ọmọbinrin- lati rekọja aala na, nitori pe, ko si atunse mọn, bi iwọ ba ti re aala naa kọja. Nitori naa, ni alẹ yii, o 
le jẹ akoko ti ọ̀pọ̀ yoo yan ibi ti wọn yoo ti lo ainipẹkun.

Anfaani ati yan miiran tun wa ti a ni, ni aye yii, eyi ni yiyan ọkọ tabi aya. Ọ̀dọ́ ọkunrin kan, tabi ọ̀dọ́bìnrin. 
Ọ̀dọ́kùnrin yii yoo yan, ọ̀dọ́bìnrin ni ẹ̀tọ́ lati gbà tabi ki o kọ̀. Sugbọn yíyàn ni lọna mejeeji, atọkunrin, atobinrin. 
Wọn ni ẹtọ lati yan.

Bẹẹ naa ni iwọ ni ẹ̀tọ́ gẹgẹbi Kristẹni. Iwọ ni ẹ̀tọ́ lati yan ijọ ti o wu ọ ni Amẹrika lati maa jọsin pẹlu. Eyi ni 
anfaani ti o ni gẹgẹbi ẹni ti o ngbe Amẹrika lati yan ijọ to wu ọ lati darapọ mọn. Iyan kan ni. Iwọ ko ni lati jẹ 
ọmọ eyikeyi ninu wọn bi iwọ ko ba fẹ. Sugbọn bi iwọ ba fẹ kuro ni ijọ Eleto, ki o si di ijọ Onitẹbọmi, tabi ijọ 
Aguda, tabi ijọ to tako ijọ Aguda ati bẹẹbẹẹ lọ, ko si ẹni to lee fi ipa mu ọ lọ si eyikeyi ninu wọn. Eyi ni ominira 
wa. Ohun ti ijọba-awọn-eniyan-fun-awọn-eniyan fun wa niyii. Olukuluku eniyan ni o lee yan fun ra rẹ. Ominira 
ti ẹsin. Ohun nla si ni eleyi. Ki Ọlọrun ran wa lọwọ lati pa eleyi mọn bi o ba se lee pẹ to.

Iwọ si ni ẹtọ pẹlu, nigba ti o yan ijọ yii, o ni anfaani lati yan ijọ ti yoo tọọ sọna si ile rẹ ainipẹkun. Iwọ lee 
yan ijọ kan ti o ni ẹkọ adamọn kan, bi o ba se pe, ẹkọ adamọn yẹn ni iwọ fẹ. Tabi ijọ miiran si tun ni ẹkọ 
adamọn tirẹ. Ọrọ Ọlọrun si wa pẹlu ti iwọ lee yan. O nilati yan ohun ti o fẹ. Ofin kan wa laarin wa ti a ko kọ 
silẹ, ti o fun wa ni anfaani lati yan.

Mo gbagbọ pe Elijah ni, nigba kan lori oke kamẹli, lẹyin gbangba-dẹkun-kedere-bẹwo naa. Ni wakati 
wahala kan, iru eyi ti awa naa nbọ ninu rẹ laipẹ bayii. O si lee jẹ wi pe, iwọ tabi emi yoo yan lalẹ yii gẹgẹbi 
wọn ti se ni oke kamẹli. Nitootọ, mo ro wi pe ipinnu yii nlọ lọwọ bayi ni gbogbo agbaye.

Sugbọn, akoko na ti sunmọle, ti iwọ nilati yan ohun kan.

Ẹyin eniyan ti o jẹ ti awọn ijọ tofi-ẹkọkẹkọ-rọpo-Ọrọ-Ọlọrun, saa gba eleyi gbọ pe: wakati naa ti de tan, ti 
iwọ ni lati yan ohun kan. Yala ki ẹ lọ sinu Igbimọ Ijọ Agbaye, tabi ki o ma jẹ ọmọ ijọ-tofi-ẹkọkẹkọ-rọpo-Ọrọ-
Ọlọrun. O di dandan lati se eleyii. Iyan yi si nbọ laipẹ, o si jẹ ohun to lewu lati duro de akoko to gbẹyin yẹn, 
Nitori pe, o seese ki o ti gba ohun kan ti iwọ ko lee kuro ninu rẹ mọn. O mọn wi pe, akoko kan wa ti a lee kilọ 
fun ọ, lẹhin naa, bi iwọ ba kọja aala ikilọ naa, nigba naa, a ti sami si ọ ni odikeji, o ti gba ami.

Ranti, nigba ti ọdun idasilẹ ba de, ti Alufaa gun ẹsin la ilu lọ, ti o fun ipe wi pe gbogbo ẹru lee gba idasilẹ, 
ki wọn maa lọ ni ominira. Sugbọn bi wọn ba kọ lati gba ominira naa, a ni lati mu ẹru yii lọ sibi òpó Tẹmpili, ki 
a si fi ìlu kan lu u ni eti. Lẹhin naa, yoo sin oluwa rẹ titi lae. A fi amin si eti rẹ gẹgẹbi amin gbigbọ. Igbagbọ n 
wa nipa gbigbọ. O gbọ ohun ipe naa, sugbọn o kọ̀ lati feti sii.

Lọpọ igba, ọkunrin ati obinrin maa n gbọ otitọ Ọlọrun, ti wọn yoo rii pe, a jẹrigbe e lati fi dani-loju pe, 
Otitọ ni. Sibẹ, wọn ko fẹ gbọ Ọ. Wọn ni idi miiran, ati ohun miiran ti wọn yan, ju lati dojukọ otitọ. Nitori naa, a 
lee dí eti wọn si Ihinrere. Wọn ko lee gbagbọ mọn. Imọran mi fun ọ ni pe, nigba ti Ọlọrun ba sọrọ si ọkan rẹ, 
se ohun ti O sọ lẹsẹkẹsẹ!

Elijah fun wọn ni anfaani lati yan. “Ẹ yan loni, ẹni ti ẹyin yoo sin. Bi Oluwa ba jẹ Ọlọrun, ẹ sin In. Bi o ba 
si jẹ Baali ni Ọlọrun, ẹ sin in”.

Bi a se rii wi pe, gbogbo ohun ti a nfojuri nse akawe ohun ti ẹmi, bi a ti lọ ninu rẹ ninu ẹkọ wa ni owurọ 
yii- gẹgẹbi oorun ati ìse rẹ. Eyi ni Bibeli mi akọkọ. Ki emi to ka ohunkohun ninu Bibeli, mo mọn Ọlọrun. Nitori 
pe a kọ Bibeli si ibi gbogbo ninu awọn ẹda Ọlọrun, o si ba Ọrọ Ọlọrun mu rẹgi- Gẹgẹbi iku, isinku ati ajinde ti 
ẹda Ọlọrun, ati yíyọ oòrùn, lila aye kọja, wiwọ rẹ, kiku, jijinde lẹẹkansi- Ọpọlọpọ nkan ni a le fi safiwe Ọlọrun 
ninu ẹda, ti a nilati fi silẹ fun lwaasu yii.

19

Bayii, bi ohun ti a fojuri ba nse apẹẹrẹ ti ẹmi, nigba naa, yiyan iyawo kan nipa ti ara jẹ akawe ti lyawo 
nipa ti ẹmi. Oun ti o lagbara ni nigba ti a ba lọ yan iyawo kan, tabi ọkọ kan. Nitori pe, ẹjẹ igbeyawo yii, “Titi lku 
yoo fi ya wa ni”. Bi a se nilati pa a mọn niyii. Iwọ si jẹ ẹjẹ yii, niwaju Ọlọrun, pe iku nikan ni yoo ya yin.

20

Mo si ro pe o yẹ ki a …. Ọkunrin kan ti ọpọlọ rẹ pe, ti o si n seto ọjọ iwaju rẹ, o ni lati sọra ni yiyan iyawo 
yẹn. Sọra nipa ohun ti iwọ nse yii. Obinrin ti o si n yan ọkọ tabi ti o n gba lati  fẹ  ọkunrin  kan  ni  ọkọ,  gbọdọ

sọra pupọ, ki o mọn ohun to nse, paapaa ni ọjọ oni. Ọkunrin ni lati ronu, ki o gbadura, ki o to yan iyawo kan.

Mo ro wi pe, ohun to fa ọpọlọpọ ikọra-ẹni-silẹ loni laarin ọkọ ati iyawo, tobẹẹ ti o jẹ pe, Amẹrika ni o 
siwaju ni gbogbo aye nipa ikọra-ẹni-silẹ ninu igbeyawo. Orilẹ-ede yi si yẹ ki o jẹ orile-ede kristẹni. Abuku nla 
ni! Mo gbagbọ pe idi ti o fi ri bẹẹ ni pe, awọn eniyan ti fi Ọlọrun silẹ, atọkunrin, atobinrin ti fi Ọlọrun silẹ. A si ri 
pe, bi ọkunrin ba gbadura, ti obinrin si gbadura ki wọn to yan-kii se ki wọn kan wo oju to lẹwa, tabi ejika to 
tobi, to si lagbara tabi ohun kan bẹẹ, tabi ifẹ aye kan-sugbọn ki wọn kọkọ wo Ọlọrun, ki wọn wipe, “Ọlọrun, 
se eto Rẹ ni eyii?”.

21

Mo ro pe loni, aisootọ pọ pupọ. Gẹgẹbi o ti ri ni ile iwe, nigbati awọn ọmọde ba de ni owurọ…… ọpọ 
awọn ọmọde ni adugbo, ti wọn si jẹ ọrẹ mi, yoo tọmiwa, wọn yoo wipe, “Arakunrin Branham, jọwọ gbadura 
fun mi, mo ni idanwo ranpẹ loni? Mo ti saapọn ni gbogbo oru, ko si dabi pe, ọkan mi balẹ nipa rẹ. Gbadura 
fun mi”

22

Mo ro pe, ọmọ ile iwe ti o ba se eyi ti awọn obi rẹ ni ibi adura lowurọ, ti baba wipe, “mọmọ, Johanu ni 
idanwo ranpẹ loni. Jẹ ki a gbadura fun. Mo ro pe eleyii yoo kọja ọnakọna miiran, bii jiji ẹnikeji wo, tabi jiji iwe 
wo. Mo ro pe o san bi o ba lee gbadura lori ohun naa.

Bi a ba si kiyesi ohun ti a n se nigbati a ba lọ se igbeyawo, nigba ti a ba yan iyawo tabi ọkọ wa, bi a ba 
lee yẹwo daradara. Ọkunrin kan gbọdọ gbadura gidigidi, nitori pe, o lee ba gbogbo igbe aye rẹ jẹ. Ranti pe, 
ẹjẹ naa ni “Titi ti iku yoo fi ya wa”. Eyi lee ba gbogbo igbesi aye rẹ jẹ bi o ba sìyàn. Sugbọn bi oun ba mọn pe, 
oun n yan ẹni ti ko tọ, oun si nfẹ obinrin ti ko yẹ ki o fẹ, ti o si se e lọnakọna, ẹ̀bi rẹ ni. Bi obinrin naa ba gba 
lati fẹ ọkọ kan, ti o si mọn pe ko yẹ lati jẹ ọkọ fun oun, nigba naa, ẹbi rẹ ni, lẹhin ti o ti mọn ohun to tọ ati ohun 
to kuna. Nitori naa, o ko gbọdọ see, afi igba ti o ba ti gba adura yanju.

23

Bakan naa ni o ri, nigba ti o ba n yan ijọ kan. O gbọdọ gbadura lati yan ijọ ti iwọ yoo maa jọsin ninu rẹ. 
Ranti pe, awọn ijọ ni ẹmi tiwọn.
24

Bayii, emi ko fẹ se atako, sugbọn mo rii wi pe arugbo ni mi, mo si ni lati fi aye silẹ lọjọ kan. Mo ni lati jihin 
ni ọjọ idajọ fun ohun ti mo ba sọ lalẹ yii tabi ni igbakuugba. Nitori naa, mo ni lati mọn ohun ti mo n se, ki o si 
da mi loju.

Sugbọn, bi o ba lọ si ile isin kan, bi o ba fẹ mọn iwa ijọ naa, iwọ saa fiyesii olusọ-agutan fun igba diẹ-iwọ 
yoo ri i pe, ipejọpọ naa n se bi olusọ-agutan wọn. Nigba miiran, mo tilẹ n ro wipe, se kii se pe, a n gba ẹmi 
ara wa, dipo Ẹmi Mimọ. Bi iwọ ba de ijọ kan ti Olusọ-agutan jẹ eniyan kan ti ko gba igbakugba ti o si mu iduro 
rẹ gidi-iwọ yoo ri wi pe, ipejọpọ n se bẹẹ gẹgẹ.

Emi yoo mu ọ lọ si ipejọpọ kan, nibiti Olusọ-agutan ti ma n fi ori siwa-sẹhin. Kiyesi ipejọpọ naa. Wọn n 
se bẹẹ gẹgẹ. Bi o ba ri Olusọ-agutan kan ti o jẹ wi pe, ko si ohun ti ko lee gbagbọ, ijọ rẹ naa yoo se bẹẹ 
gẹgẹ.

Nitori naa, bi emi ba fẹ yan ijọ, emi yoo yan ijọ to jẹ ojulowo, to duro lori ẹkọ ipilẹ Bibeli, ti o si gba 
gbogbo ọrọ Bibeli gbọ, bi emi ba fẹ yan ijọ kan ti n o o fi ẹbi mi si. Yan.

Mo w o.......

Awọn ọmọkunrin kan ni ijelo, ọmọkunrin Arakunrin Shakarian ati ọkọ ọmọ rẹ, wọn mu mi lọ lati gbadura 
fun ọdọkunrin kan ti o jẹ akọrin ti o dara. Fred Baker ni orukọ rẹ, o sẹsẹ de lati irin ajo kan. Wọn si pe mi, wi 
pe, Fred n ku lọ. Ki emi to de ile, wọn ransẹ miiran pe, “o seese ki o ti ku bayii”. Wọn sọ pe o ni aisan isun 
ẹjẹ ninu ọpọlọ, o si yarọ, o n ku lọ. Iyawo rẹ si fẹ ki n gbadura fun un.

25

Mo si ro wi pe, “A! Bi mo ba gbiyanju lati wọ baluu, yoo ti ku ki emi to de ibẹ, o si ti le ku bayii”. Nitori naa, 
mo pe lẹsẹkẹsẹ, mo pe iyawo rẹ lẹsẹkẹsẹ, a si gbe ẹrọ ibanisọrọ si eti Fred. Ko lee gbe nkan mi. Wọn n fi 
ẹrọ fun un ni onjẹ. Nigba ti a si gbadura fun un tan, o se àmìn pe ki wọn yọ ohun naa kuro ni ọfun rẹ. O ti lee 
gbe onjẹ mi. Awọn dokita ko gbagbọ. Wọn si yọọ jade kuro ni ọfun rẹ, o ti lee gbe nkan mi. O si joko ni ijelo!

Ijọ kan, yiyan ijọ kan.

Ipe lori ẹrọ ibanisọrọ kan wọle laipẹ yii. Lowurọ yii, obinrin kan ninu ọmọ ijọ mi—ti o jẹ obinrin kan lati ijọ 
onitẹbọmi ni Lousville—ku ni owurọ yii. Ijọ mi ni ile, awọn arakunrin kan ti wọn yara wọn sọtọ fun Oluwa, ko 
ara wọn jọ, wọn si lọ sibẹ ki olutọju oku tó rọ oògùn amú-ara-gan ti a fii se oku lọjọ sii ninu. Wọn duro yii ka, 
wọn si gbadura titi ti iye fi pada si inu rẹ. O wa laaye lalẹ yii. Awọn alagba ijọ mi! Tori kin ni? A ti kọ wọn lati 
gbagbọ pe, ohun gbogbo ni o seese. Wa sọdọ Ọlọrun pẹlu otitọ ọkan.

26

Nitori naa, o gbọdọ yan ohun to tọ.

Lẹẹkan si, iru obinrin ti ọkunrin kan ba yan lati fẹ, yoo fi ilepa ọkan rẹ ati iwa rẹ han. Bi ọkunrin kan ba 
yan obinrin ti ko dara, eyi n fi iwa rẹ han. Ohun tó sì so ara rẹ̀ mọ́n, fi ohun to wa ninu ọkunrin na han, nigba ti 
o ba yan an ni iyawo. O fi ohun to wa ni isalẹ ọkan rẹ han. Laibikita, ohun ti o fi ẹnu sọ jade, kiyesi ohun ti o fẹ 
niyawo.

27

Bi mo ba lọ si ile isẹ ẹnikan ti o pe ara rẹ ni kristẹni, o si ni awọn aworan buburu ti a lẹ mọn ara ogiri 
kaakiri, orin taka nsufe si n dun nibẹ, emi ko bikita fun ohun to fẹnu sọ, n ko gba ẹri rẹ gbọ, nitori pe, ẹmi rẹ 
nifẹ si ohun aye, o n gba imisi ninu ohun aye.

Ki a wa sọ pe, oun lọ fẹ alajota kan, tabi o fẹ obinrin asẹwo oniwa-ibajẹ kan, tabi ọmọ alẹjà igbalode oni 
kan? O nfi inu ọkan rẹ han, nipa ohun ti ile rẹ yoo jẹ lọjọ iwaju, nitoripe, o fẹ ẹ lati tọ awọn ọmọ rẹ. 
Ohunkohun ti ohun ba si jẹ, bẹ ẹ gẹlẹ ni yoo se tọ awọn ọmọ naa. Nitori naa, o fi ifẹ ọkan ọkunrin naa han. 
Ọkunrin ti o ba fẹ iru obinrin bẹẹ nfi ohun ti ọkunrin yii lero fun ọjọ iwaju. Njẹ iwọ ro pe, kristẹni tootọ kan yoo 
se ohun yii? Rara, alagba, Emi ko ro bẹẹ. Kristẹni tootọ, ki yoo wa awọn obinrin, a-fi-ẹwa-ara-pawo, a-fijo-
jẹun ati awọn oniwa-ibajẹ afifẹkufẹ-ara-pawo wọnyii. Yoo wa iwa rere ti kristẹni tootọ.

Bayii, iwọ ko lee ni ohun gbogbo. Ọmọbinrin kan lee lẹwa pupọ. Ọmọbinrin keji si wa ti ko lẹwa to ti 
àkọ́kọ́, sugbọn o ni iwa to dara ju ti akọkọ lọ. Iwọ ni lati fi ọkan silẹ fun ekeji. Sugbọn bi eyi to lẹwa julọ yi kii ba 
se obinrin ọmọluwabi, emi ko bikita bi o ba lẹwa tabi ko lẹwa. Nitori o yẹ ki Kristẹni, bi o ba fẹ yan obinrin kan 
ni iyawo, ki o yan ojulowo Kristẹni ti o ti di atunbi. Laibikita bi o se ri loju, ohun ti o jẹ ni inu ni o jẹ gan an. Eyi 
si tun fi iwa-bi-Ọlọrun ti ọkunrin naa han, o si fi ero ọkan rẹ han, ati ohun ti o n gbero fun ọjọ iwaju fun ẹbi rẹ 
(nitori obinrin naa ni yoo tọ ẹbi rẹ dagba) si ohun ti ètò rẹ fun ọjọ iwaju jẹ.

28

Bi o ba fẹ ọkan lara awọn ọmọ ita igbalode, oniwa-ibajẹ asẹwo wọnyi, kin ni yoo maa reti? Iru ile wo ni 
ọkunrin n reti lati ní bi o ba fẹ ọmọbinrin kan niyawo ti ko ni iwa rere to lati duro sile, ki o tọju ile, to fẹ sisẹ ninu 
ile-isẹ ẹnikẹni? Iru olutọju ile wo ni yoo jẹ? Iwọ yoo ni awọn ti a yá lati tọju ọmọ ati gbogbo ohun bẹẹ. Otitọ ni.

Bayii, emi ko fi gbogbo ara gbagbọ ninu àsà ode oni, ki obinrin maa sisẹ osu. Nigba ti mo ri awọn obinrin 
pẹlu asọ-isẹ lọrun, ti wọn ngun alupupu kiri, gẹgẹ bi ọlọpa-itiju lo jẹ fun ilu kankan ti o gba obinrin laaye lati se 
iyẹn. Pẹlu iye awọn ọkunrin ti ko ni isẹ lọwọ, eyi fi ero igbalode ọkan awọn eniyan ti ode oni han. O fi ibajẹ ti 
ode oni han. A ko nilati ni awọn obinrin naa ni ita bẹẹ. Ko si isẹ wọn ni oju popo bi eleyi.

29

Nigbati Ọlọrun fun ọkunrin ni iyawo, o fun un ni ohun ti o dara julọ ti o lee fun lẹhin igbala ọkan rẹ. 
Sugbọn nigbati, obinrin kan ba lọ gbiyanju lati gba ipo ọkunrin, nigba naa, obinrin naa jẹ ohun to buru ju ti 
ọkunrin lee ní ní iyawo. Otitọ niyi.

Bayii, a lee ri imulo ohun ti a sọ yii, nipa tẹmi. Mo mọn pe, iyẹn buru. O ro pe o buru, sugbọn otitọ ni. A 
ko bikita bi o se lee buru to, a gbọdọ gba otitọ gan an. Ohun ti Bibeli kọni niyii.

Bayii, a ri eto Ọlọrun kedere fun ile ọjọ iwaju Rẹ fun iyawo Kristi ti o nbọ yii. Bi ọkunrin kan ba fẹ obinrin 
asẹwo, afi-fẹkufẹ-pawo kan ni iyawo, ẹ ri ohun ti o nwa, fun ọjọ ọla rẹ. Bi ọkunrin kan ba fẹ obinrin ti ko ni 
duro sile, ẹ ri ohun ti o n wa fun ọjọ ọla rẹ.

30

Ni igba kan, ohun ti mo fẹ sọ yii si buru, sugbọn bi mo ba nii lọkan lati sọ ohun kan, o maa njẹ ifẹ Ọlọrun 
pe ki n sọ ọ. Mo maa nlọ pẹlu oni-maluu kan ti a jọ nsisẹ, lati ra maluu. Mo si kiyesii pe ọgbẹni yii maa ntẹju 
mọn oju abo maluu kan ki o to berẹ si naa. Nigba naa, yoo yi oju maluu yi pada yoo si woo siwa, sẹhin. Mo 
sa ma ntẹlee, lati wo ohun ti o nse. Yoo si woo, soke, sodo. Bi o ba dun un wo ni iduro, lẹhinnaa, yoo lọ wo 
oju rẹ gan an. Nigbamiran, yoo mi ori rẹ, yoo si fi silẹ.

Mo wi pe, “Jeff, mo fẹ beere ohun kan”.

wi pe,“maa wi, Bill”.

Mo si wi pe, “kin ni idi rẹ ti iwọ fi maa n wo màlúù yẹn ní ojú”. Mo wi pe, “O dara loju, maluu to jọju-
nigbese”.

O wi pe, “Mo fẹ sọ ohun kan fun ọ, ọmọkunrin. O ní ọpọlọpọ ẹkọ lati kọ́.

Mo si ri wi pe, otitọ ni eyi, lẹhin igba to sọ ọ fun mi tan. O wi pe, “N ko bikita bi iduro rẹ se dara to. O lee 
jẹ kiki ẹran lati ori de bata ẹsẹ bayii. Sugbọn bi o ba ni ìwò bii ti alagidi, ọmọ ita, ẹhan-na yẹn ni oju rẹ, ma se 
ra a laelae.”

Mo wi pe, “Tori kin ni, Jeff?”

“O dara,” O wi pe, “ohun akọkọ ni pe, ko ni mara-duro. O tun wi pe, ”ko ni jẹ iya ti o dara fun ọmọ rẹ“ O 
wi pe, ”Wọn fi sinu akamọ bayii, idi niyii ti o fi lẹran lara. Bi o ba tuu silẹ, pẹlu oju ẹhan-na yẹn, yoo sare titi

yoo fẹrẹ ẹ para rẹ.

Mo dahun pe, Njẹ o mọn, mo kọ ẹkọ kan. Mo gbagbọ pe ohun ti o wi yii ba awọn obinrin naa mu,“

Ìwò ojú bíi ti ẹhànnà, alagidi, ọmọ ita yẹn, jọwọ rin jina sii, ọmọkunrin. Pẹlu gbogbo, ọda buluu, ni oju rẹ 
yẹn, emi ko fẹ ohun kan bẹ ẹ. Emi ko ro pe, eyi ni yẹ fun kristẹni rara. Emi ko bikita bi ẹrọ apoti esu 
(tẹlifisan), mohun-maworan ati iwe iroyin se sọ pe, o lẹwa to, o jẹ ohun to buru ju, oloju bami-dẹru-bọmọ ti 
mo tii ri ri laye mi.

Nigba ti mo kọkọ ri iyẹn ni ile onjẹ Clifton Cafetaria ni owurọ ọjọ kan nibi onjẹ owurọ, mo ri ti awọn 
obinrin kan wọle. Arakunrin Arganbright sẹsẹ wọle. O si ti sọkalẹ lọ si isalẹ ile. Mo rii ti ọmọbinrin yẹn wọle, 
mo ro pe, “A, emi ko mọn o”. Emi kò tíì ríi rí. O dabii pe o ni aisan to fi ìpẹ́ síi lójú, bi ohun kan to sajeji lati wo. 
Emi ko sisọ eleyi lati mu awọn eniyan rẹrin.

31

Se ẹ mọn, emi ti ri arun ẹtẹ ri. Akirii-waasu ni mi. Mo ti ri onirun-un-ru awọn ohun to boju jẹ, bi awọn 
aisan kan…. Mo si fẹrẹ lọ ba obinrin yii, ki n sọ fun-un pe, “Oniwaasu ni mi. Mo ma a n gbadura fun alaisan. 
Se mo lee gbadura fun ọ?” Emi ko si tii ri ohun to jọ eleyi ri. Nigba naa, awọn meji tabi mẹta tun wọle de pẹlu 
ohun kan naa. Mo wa sun sẹyin, mo duro titi Arakunrin Arganbright fi pada de. Mo wi pe, “Arakunrin 
Arganbright (ohun naa le wa nibi, bayii), kin ni o se awọn obinrin yẹn?”

O wi pe, “Ọda ni yẹn”.

Mo wi pe, “à á à. Mo ro wi pe o yẹ ki wọn ko wọn pamọ si ile arun kan, ki o ma ba a tan kaakiri awọn 
obinrin tí ó kù.

Sugbo̟n s̟e o mo̟n, o ni lati se eto, kí o sì wò, ki o gbadura, nigba ti o ba n yan. Nitori a rii nipa eyi, o̟ro̟ ileri 
naa—obirin naa, ti ọkunrin kan ba yan yoo fi iwa re̟ han. O fi ohun to wa ninu re̟ han. Nje̟ iwo̟ lee ròówò pe, 
ọkunrin kan to kun fun E̟mi Mimo̟ yoo fe̟ ohun kan bi iye̟n ni iyawo? Emi ko rii, arakunrin. O le je̟ wi pe, emi je̟  
e̟ni atijo̟ kan. Sugbo̟n, s̟e o mo̟n, eyi ko saa yemi. Kiyesii nitori yoo, ohun to wa ninu rè̟. Ohun ni yoo ran an 
lo̟wo̟ lati seto o̟jo̟ o̟la ile re̟.

32

Bayii, a o yipada nisisinyi si ipa ti e̟mi. Nigba ti iwo̟ ba si ri ijo̟ kan ti o wa ninu aye, ti o nse awọn ohun 
taye, to nba aye s̟e ohun gbogbo, to n se alabapin ohun aye, ti ko si ka awo̟n ofin O̟lo̟run si, bi ẹni pe Ọlọrun 
ko ko̟ wo̟n, nigba naa, o ye̟ ki o mo̟n daju pe, Kristi ko ni fe̟ iru ijo̟ be̟e̟ ni iyawo. Nje̟ o lee ro o wi pe, Kristi yoo 
fe̟ iru ijo̟ to̟jo̟ oni ni Iyawo? Ki i s̟e Oluwa mi? Emi ko ro be̟e̟. Rara !

Ranti, ọkunrin kan ati iyawo re̟, o̟kan ni wo̟n. Nje̟ iwo̟ yoo da ara re̟ po̟ mo̟n iru eniyan bi eleyi? Bi iwo̟ ba 
see, dajudaju eyi yoo ja igbagbọ mi ninu kule̟.

Nigba naa, melomelo ni ki O̟lo̟run da Ara re̟ po̟ mo̟n ohun kan be̟e̟? Ase̟wo, ijo̟-ti-o-fi e̟ko̟ke̟ko̟-ro̟po-O̟ro̟-
O̟lo̟run pọnbele! Nje̟ iwo̟ ro wipe ohun yoo see? Ti o ni afarawe iwa-bi-O̟lo̟run, sugbo̟n ti o s̟e̟ agbara rẹ̀ - 
Oun ko le s̟e laelae. O gbo̟do̟ ni iwa ti Ọlọrun ninu rè̟. Ijo̟ ti o di atunbi nitooto̟, gbo̟do̟ ni iwa Kristi ninu rè̟, 
nitori pe, ọkọ ati iyawo je̟ o̟kan naa. Bi Jesu ba si se kiki ohun to wu Ọlọrun, to pa Ọrọ Rẹ mọn, ti o si fi Ọrọ-
Rẹ-han-faye-ri, Iyawo Rẹ ni lati ni iru iwa kan naa. Ko lee je̟ Ijo̟-tofi-ẹkọkẹkọ-rọpo-Ọrọ-Ọlọrun, lọnakọna. Nitori 
pe, bi o ti wu ki iwọ fẹ sọ pe rara, a n dari ijọ bẹẹ lati ọwọ igbimọ kan nibikan, ti yoo sọ ohun to gbọdọ se- ti o 
si jẹ pe, lọpọ ìgbà, o lodi nigba ẹgbẹgbẹrun ọna si otitọ Ọrọ Ọlọrun.

33

O buru pupo̟ pe a kuro lo̟do̟ Oludari tooto̟ ti O̟lo̟run fi fun wa, lati dari Ijo̟. O̟lo̟run ko ran Alagba Ipinlẹ kan, 
ko ran biso̟bu, olori awo̟n biso̟bu, Alufaa, tabi Poopu. O ran E̟mi Mimo̟ lati dari Ijo̟. “Nigba ti Oun, E̟mi Mimo̟  
naa ba de, yoo to̟ ọ si gbogbo Otito̟, yoo fun ọ ni isipaya nkan wo̟nyii, ti Mo ti so̟ fun un yin, yoo mu wọn wa si 
iranti yin, yoo si fi awo̟n ohun ti o nbo̟ han yin”. E̟mi Mimo̟ yoo s̟e iye̟n.

34

Bayii, ijo̟ ode oni korira eleyi. Wo̟n ko si nife̟ rẹ̀. Nitori naa, bawo ló s̟e lee je̟ Iyawo Kristi? Awọn eniyan 
loni nyan ijo̟ ode oni to fi ẹko̟ke̟ko̟-rọpo-O̟ro̟ O̟lo̟run - ohun ti eyi n se ni pe, o fi ailoye wo̟n han ninu O̟ro̟ naa. 
Emi ko fe̟ mu inu bii yin, sugbo̟n mo fe̟ ki o jinle̟ to, tobe̟e̟ ti iwọ yoo fi ye̟ e̟ wo gidigidi.

Mo ti se igbeyawo fun o̟po̟lo̟po̟ tọkọ taya. Sugbọn, nigba gbogbo, o ma a n ranmi leti Kristi ati iyawo Rẹ. 
Ọkan ninu awo̟n igbeyawo naa ti mo ti se nigba kan ……. O jẹ ohun kan to se pataki ninu aye mi. Eyi sẹlẹ 
lo̟po̟lo̟po̟ ọdun se̟yin nigba ti mo si je̟ o̟do̟ oniwasu.

35

Aburo mi ọkunrin n sisẹ pẹlu ijọba P W A. Emi ko mọn bi ẹnikẹni ranti ile-ise̟ naa ẹnikẹni ti o dagba to 
mi….. eyi ni je̟ akanse ise̟ kan ti ijọba ni. Aburo mi sisẹ to iwọn ọgbọn ibusọ. Wọn n gbẹ awọn adagun odo 
kan fun kiko omi pamọ fun lilo. Ọmo̟kunrin kan si wa nibe̟ ti wọn jo̟ n sisẹ po̟ ti o ti Indianapolis wa ti o jẹ nkan 
bii o̟go̟run ibuso̟ si Jeffersonville, ti emi ngbe (tabi ti mo ngbe nigba naa). O si wi fun aburo mi wi pe, “Doc, 
mo fe̟  se igbeyawo bi mo ba lee ri owo to lati san fun oniwaasu”. O wi pe, “mo ti ni owo to lati san fun iwe ẹri

igbeyawo naa sugbọn emi ko tii ni owo ti o to lati san fun oniwasu”.

Doc wi pe, “O dara, ẹgbo̟n mi je̟ oniwaasu, osi lee se igbeyawo fun yin! Kii gba owo fun nkan bi eleyi”.

O wi pe, “Se iwọ yoo beere bi o ba lee se igbeyawo fun mi?”

O dara, lale̟ ọjọ naa, aburo mi beere lo̟wo̟ mi, mo si wi pe, “Bi Eyikeyi ninu wo̟n ko ba tii s̟e, igbeyawo ri, 
ti ohun gbogbo si to̟”
36

O wi pe, o dara, oun yoo beere lo̟wo̟ re̟. Mo wi pe, “Bi o ba ri be̟e̟, so̟ fun pe ki o ma a bo̟.

Nigba ti o di Satide, ti ọmọkunrin naa de. O ti je̟ ohun nla kan fun mi lati ranti eleyi. Ojo nro̟ lo̟san o̟jo̟ naa. 
O̟ko̟ ayo̟ke̟le̟ Chevrolet kan ti o ti dagba gan, ti wọn fi waya so ina iwaju mo̟n ara o̟ko̟, si wa siwaju ile mi. O 
je̟ igba ti ko pe̟ pupo̟ le̟hin ti iyawo mi ti ku, emi si ngbe ninu iyara kekeke meji. Doc wa nibe̟ pẹlu mi, ti a n 
duro de wọn. Ọmọkunrin naa si jade ninu ọkọ ayọkẹlẹ yii, ko tile̟ jo̟ o̟ko̟ iyawo rara, loju mi, tabi si ẹnikẹni. 
Sibẹ, mo lee ra bata fun dọla kan abo̟, sugbo̟n o wo̟ bata kan ti o jo̟ eyi ti ọkọ nla to ko̟ja lorii re̟, sokoto rẹ si 
tobi pupo̟. O si wọ asọ awọleke kan. Emi ko mọn bi e̟yin agbalagba si ranti rẹ. O dabi pe, wo̟n ti fo̟ ninu ẹrọ 
ifọsọ lai san nu, o si run, wọn so po̟ ni isalẹ.

Ọmọbinrin kekere kan si jade ni e̟gbe̟ keji pe̟lu aso̟ onisuga kan. Emi ko mo̟n bi wo̟n s̟e n pe aso̟ obinrin. 
Mo se asise nipa bi wọn se n pe nigba kan, “Ging ham”, mo Gbagbo pe bẹẹ ni wọn n pe … (Mo ti si i pe 
lẹẹkan sii. Gbogbo igba ni mo maa n si pe). O sọkalẹ ninu ọkọ naa, o si gun akasọ wọ ile. O fẹ rẹ ma ni bata 
kankan lẹsẹ. O ti wọkọ diẹ, rin diẹ lati indianapolis de ibẹ. Irun ori rẹ gun de isalẹ lẹyin rẹ, wọn dii ni gigun, 
gigun bẹẹ - o dabi pe, ọmọde ni.

37

Mo si wi fun un pe, “S̟e iwo̟ dagba to lati se igbeyawo?”

O wi pe, “Bẹẹni, alagba”. O wi pe, “Mo ni iwe iyọnda lati ọdọ baba mi”. O wi pe, “Mo nilati fi han ni ile ẹjọ 
nihin, lati lee gba iwe asẹ igbeyawo mi”

Mo wi pe, “O dara. Mo fẹ ba yin sọrọ ki a to se igbeyawo yii”.

Wọn joko. Ọmọkunrin naa, n wo kakiri iyara naa. Onilo ki o gẹrun ori rẹ. O sa a n wo kakiri iyara naa. Ko 
feti silẹ si mi. Mo wi pe, “Ọmọkunrin, mo fẹ ki o feti si ohun ti emi nsọ fun ọ”

O wi pe, “Mo gbọ alagba”

Mo wi pe “Se iwọ nifẹ ọmọbinrin yii?”

O wipe “Bẹẹni, alagba, mo ni fẹ rẹ”

Mo wi pe, “Se iwọ nifẹ ọmọkunrin yii?

“Bẹẹni alagba, mo nifẹ rẹ”.

Mo wi pe, “Bayii, se o ni ibi kan ti iwọ yoo mu ọmọbinrin naa lọ nigba ti ẹ ba se igbeyawo tan?”

O wi pe, “Bẹẹni, alagba ”.

Mo wi pe, “O dara”. Bayii, mo wi pe“, mo fẹ beere ohun kan lọwọ rẹ. Mo gbọ pe, iwọ nsisẹ ni ibi isẹ PWA 
yii?”

O wi pe “Bẹẹni alagba”

Iyẹn jẹ bi dọla mejila ni ọsẹ kan. Mo si wi pe “Njẹ o ro wi pe, o lee bojuto obinrin yii?

O wi pe, “Emi yoo sa gbogbo ipa mi”

Mo wi pe, “O dara”. Mo si wi pe, “Bayii, bi isẹ yii ba bọ lọwọ rẹ̀ nkọ arabirin? Kin ni iwọ yoo se? Se iwọ 
yoo sa pada lọ sile lọdọ, baba ati iya rẹ?

O wi pe, “Rara alagba. Emi yoo duro tii”

Mo wi pe, “Arakunrin, bi ẹ ba ni ọmọ mẹta, tabi mẹrin, ti ko si si onjẹ lati bọ wọn, ti ko si si isẹ kankan? 
Kin ni iwọ yoo se, se iwọ yoo lee lọ ni?

O wi pe, “Rara, alagba. Emi yoo maa gbiyanju si. Lọnakọna, a oo saseyọri”

Mo kere si loju ara mi, mo rii pe, ọmọkunrin yii nifẹ rẹ, wọn si nifẹ ara wọn. Mo se igbeyawo fun wọn.

Lẹhin naa, mo ro o wo, ibi ti o mulo. Lẹhin ọjọ diẹ, mo beere lọwọ aburo mi. Mo wi pe “Doc, nibo ni wọn 
ngbe”.
38

O wi pe, “Lọ si New Albany” (Ilu kan nitosi wa). Ni eti odo nibẹ, nibiti awọn irin kan wa, nibiti mo maa nlọ 
loojojumọ nigba ti mo jẹ osisẹ to nsọ awọn okun ina. Nigba ti awọn to ku ba joko papọ lati se awada abb, emi 
yoo bọ sinu ọkọ̀ isẹ́, n o o si sare lọ si ibi odo naa. N oo si gbadura, n oo ka Bibeli mi labẹ irin kan nibi ile isẹ 
onirin kan wa tẹlẹ.

Awọn ọkọ̀ onirin pọ nibẹ. Ọmọkunrin yii ti lọ sibẹ o si gbe ọkan lara wọn, o ge ilẹkun kan sii, o si mu iwe 
iroyin, o fi se ohun ti yoo maa ti ilẹkun naa (tacky buttons). Awọn melo lo mọn ohun ti ìdè (tacky buttons) jẹ? 
Ko si ara Kentucky nibi rara niyẹn. Mu paali kan(kadi-bọdu) ki o si fi ìdè kan (thumb tack) sinu rẹ, tabi ìsó 
(Sprig) kekere kan, tii sinu. Ìdè (Tacky button) ni yẹn.

Wọn ti se gbogbo rẹ bẹ ẹ. O si ti lọ si ile isẹ irin kan, o ti lọ ko awọn irin kan ti o fi se akasọ si ẹnu ọna. 
Wọn goke, wọn si ni awọn apoti kan ti o fi se tabili. Mo si ro wi pe, lọjọ kan emi yoo lọ wo wọn bi wọn ti n se.
39

Ni nkan bi osu mẹfa saaju eleyi, mo ti se igbeyawo fun ọmọbinrin E.V. Knight pẹlu ọmọkunrin E.T. Slider. 
E.V. Knight si jẹ ọkan lara awọn olowo julọ ni gbogbo odò ohio. O si ni ile-isẹ nla kan nibẹ ti wọn nse awọn 
ohun-ikọle-tiwọn-kan-nilati-to-papọ-ko-si-di-odidi-ile yẹn, abb. Ọgbẹni E.T. Slider si ni ile-isẹ akoyanrin ati 
okuta. Awọn mejeji si jẹ ọmọ olowo tabua. Mo se igbeyawo fun wọn.

Mo si ni lati lọ si ibi ti a lo fun igbeyawo yii, mo ni lati se igbaradi fun igbeyawo naa fun nkan bi ọsẹ meji. 
Mo nilati lọ sinu akamọn kan, kunlẹ lori irọri, ati gbogbo nkan meremere bẹẹ. Mo si fẹrẹ la ohun gbogbo kọja 
ki a to lee se igbeyawo naa. Nigba ti wọn si se tan ………… . Sugbọn, tọkọ tayọ kekere ti mo kọkọ sọ, wọn 
kan duro ninu iyara kan, a si se igbeyawo tiwọn nibiti a ti ni ijoko kekere kan ati ibusun, alapade kan. Sugbọn, 
ilana ayẹyẹ kan naa ni a fi se igbeyawo mejeeji.

Lọjọ kan, mo ro wi pe, o yẹ ki n lọ bẹ awọn tọkọ-taya olowo yii wo. Wọn ko ni lati sisẹ, baba awọn mejeji 
jẹ olowo tabua. Wọn ti kọ ile kan fun wọn ti o dara. Ni tootọ gan, E.V. Knight yii n gbe Ori Oke kan, ohun ti a fi 
se ilẹkun rẹ jẹ wura alagbara mẹrinla ile rẹ si dabi aafin ọba. Nitori naa ẹ lee ro o wo iru ile ti awọn ọmọ rẹ 
yoo gbe. Wọn ko nilati sisẹ. Wọn ni ọkọ ayọkẹlẹ Kadilaaki kan to dara ti wọn ngbe ọkan fun wọn lọdọọdun. 
Awọn nikan si lọmọ wọn, wọn si n fun wọn ni ohun gbogbo ti wọn fẹ.

40

Mo lọ sibẹ ni ọjọ kan. Bayii, bi mo se mọn wọn ni pe, ọkan lara awọn ọrẹ wọn jẹ ọrẹ mi daradara; a si jọ 
maa n sọrọ papọ. Bi mo si se mọn wọn niyii. Wọn si fẹ ki n se igbeyawo fun wọn.

Nitori naa, mo lọ bẹ wọn wo, mo si jade ninu ọkọ Ford mi ni ode. Mo rin gun awọn akasọ to wọ ile naa. 
Mo sun mọn wọn pupọ, mo gbọ wọn bi wọn ti n sọrọ. Wọn tilẹ n tahun si ra wọn. Wọn n jowu ara wọn. Wọn 
ti lọ si ibi ijó kan. Ọmọbinrin naa lẹwa pupọ, ọ jẹ ọkan lara awọn afẹwà-gba-ipò, afẹwà-gbẹ̀bùn-ati-òkìkí 
wọnyii. O gba ọpọlọpọ ẹ̀bùn ni adugbo naa. O si jẹ ẹ̀bùn ọkọ̀ ayọ́kẹ́lẹ ati bẹẹbẹẹ lọ, gẹgẹbi obinrin to rẹwa 
julọ ninu awọn ifaga-gbaga fun ẹwà níní.

41

Mo si wo wọn, ọkan duro ni igun ile lẹgbẹ kan, ekeji si duro ni igun ile lẹgbẹ keji, wọn si n sọrọ ibinu si 
ara wọn nitori ọmọkunrin kan ti ọmọbinrin naa ba jo, tabi ọmọbinrin miiran ati ohun bẹẹ. Nigba ti wọn si ri mi, 
wọn fo dide kia, wọn si sare di ara wọn mu, wọn nbọ wa ba mi lẹnu ọna. Wọn wi pe, “Ah, ẹ pẹlẹ Arakunrin 
Branham. Se alaafia ni ẹ wa?”

Mo wi pe, “Daradara ni. Se alaafia ni ẹyin naa wa?”

Ọmọkunrin naa wi pe, “Ah, inu wa dun pupọ. Abi inu wa ko dun olufẹẹmi”?

Obinrin naa dahun, Bẹ ẹ ni, olufẹ“.

Bayii, se o rii, iwọ n fi ohun kan han ti kii se otitọ. Iwọ ko lee fi aworan ina kan gba ooru si ara lati le otutu 
kuro. O dabi awọn ijọ kan ti wọn nkun aworan Ẹmi-Mimọ gẹgẹbi ohun kan ti o sẹlẹ ni ẹgbẹrun ọdun sẹyin, 
tabi ẹgbẹwa ọdun sẹyin. Aworan ina to n jo, ti a kun, ko lee fun ọ ni ooru lati le otutu kuro. Ẹmi Mimọ jẹ 
arigbamu loni gẹgẹbi o ti ri ni igba naa. Ina Ẹmi Mimọ tootọ si wa sibẹ. Kii se ohun itan kan. O jẹ arigbamu 
lọjọ oni sibẹ. Bi wọn se ngbe ni yii. Se o rii, emi ko fẹ iru igbe aye bi eleyii.

42

O dara, mo ro wi pe, “se o mọn, ni ẹyin apata lọhun ni, ni eti odo, ni tọkọ-ti -yawo keji yẹn ngbe. Mo roo 
pe, ni ọjọ satide kan, emi yoo yọ kẹlẹ lọ sibẹ, lati wo alafia wọn. Mo si ni idọtin loju mi, asọ isẹ ti mo wọ si 
dọtin, mo si ko irin isẹ lọwọ. Mo si yọ kẹlẹkẹlẹ bi ẹnipe, mo n wa awọn ohun elo ina mọnamọna kan ti àrá ti jẹ 
ki o san, bi mo ti nrin lọ labẹ okun ina ati okun ibanisọrọ, ni ẹba odo naa. Mo si ri ọkọ ayọkẹlẹ chevrolet to ti 
gbo naa ni ode, o jẹ bi ọdun kan lẹhin igba ti mo ti so wọn pọ ni igbeyawo. Ilẹkun si wa ni sísí sílẹ̀, mo si ngbọ 
ọrọ wọn.

43

Eleyii si dabi agabagebe, sugbọn mo rin sunmọ wọn, mo si feti si ọrọ wọn. Mo duro nibẹ, mo si fẹ mọn 
funra mi. Mo maa nfẹ lati wadi nkan daju. Mo fẹ rii daju pe, mo mọn ohun ti mo nsọ. Bi mo se maa nse nipa 
Ọrọ Ọlọrun ni yii. Se otitọ ni tabi kii se otitọ? Se Oun yoo pa Ọrọ rẹ mọn tabi ko ni pa Ọrọ Rẹ mọn? Bi ko ba 
pa Ọrọ Rẹ mọn, nigba naa, kii se Ọlọrun, se o rii. Bi O ba pa Ọrọ Rẹ mọn, Ọlọrun ni. Se o rii.

Nitori naa mo fẹ mọn bi wọn se n tẹsiwaju, mo si rọra yọ kẹlẹ si ẹgbẹ ibugbe naa. Mo si gbọ ti ọkunrin 
naa sọ wi pe, “O dara, oyin, mo fẹ raa fun ọ gan an ni”
44

Obinrin naa wi pe, “woo bayii, olufẹ” o, wi pe, “Asọ eyi si dara to”. “Ah' ah' Eyi si dara. Mo mọn riri iyẹn, 
sugbọn , woo bayi…….”

Mo yipo kẹlẹkẹlẹ ki n lee wo inu ile lati aye kekere kan, nibiti wọn ti si ilẹkun silẹ ninu ile alapoti 
ẹru(container) yii. Mo si ri ọkunrin naa. O kojo nibẹ pẹlu iyawo naa lori itan rẹ, oun si fi apa rẹ yii ka, ati apa 
obinrin naa pẹlu ni ayika rẹ. O si ni ọkan lara awọn fila ate naa. O lu iwo kekere sii lori, o si tẹẹ sinu, o ko owo 
isẹ rẹ sinu rẹ. O gbe e sori tabili. O wi pe, eleyi fun onjẹ, eleyi fun idojutofo, eleyi fun ọkọ ayọkẹlẹ naa. Owo 
ko si to lati gbọ bukata wọn. Mo wa rii wi pe, ọkunrin yii ti ri asọ kan loju ferese kan, o si ti n wo o fun ọsẹ diẹ. 
Yoo na a ni dọla kan ati diẹ. O fẹ ra a. O wi pe, “oyin, iwọ yoo lẹwa pupọ bi o ba wọ ọ”.

Obinrin na wi pe, “sugbọn oyin, mo ni asọ ti mo wọ sọrun. Emi ko nilo eyi ni. Woo…”

Ayaba ile kekere yẹn …………

Mo kuro nibẹ mo si wo oke. Mo lee ri tente-ori-ile ti tọkọ-taya olowo yẹn. Mo duro nibẹ fun isẹju diẹ. Mo 
roo wi pe, “Ta ni ọkunrin ọlọrọ gan an”. Mo ro pe, “Bill Branham, ti iwọ ba fẹ yan ọkan ninu wọn, ewo ni iwọ 
yoo mu?”

45

Ni temi, emi koni yan ohun to rẹwa to wa ni ile ori oke yẹn, emi yo yan iwa ti o wa ni isalẹ nihin. Ẹni kan 
to jẹ olutọju ile gidi, ẹnikan to nifẹ mi, to si duro timi, ẹniti o gbiyanju lati bami tọju ile lai gba gbogbo ohun ti 
mo ni fun asọ ati ọsọ ara kan, ẹnikan to wa pẹ̣lu rẹ, to jẹ ara rẹ.

Ohun yii ti ma n wa lọkan mi, bi iyẹn se ri. Ọkan yan ọmọbinrin to rẹwa, ekeji si yan iwa rere. Ọna kan 
soso ti o fi lee yan ni yii. Kọkọ wa iwa. Bi o ba si nifẹ rẹ, o da ra.
46

Kiyesii, Adamu àkọ́kọ́ ko yan iyawo rẹ. Ko ni anfaani lati yan. Ọlọrun se iyawo kan fun un, oun ko si yan 
an. A si rii wi pe, o dari rẹ sina kuro ninu Ọrọ Ọlọrun. Ko ni lati gbadura lori ọrọ naa. Ko dabi iwọ, ati emi, ko 
ni anfaani lati yan.

Ati nipa sise eleyi, obinrin naa dari rẹ kuro ninu ipo rẹ ati ẹtọ rẹ gẹgẹbi ọmọ Ọlọrun. O si se bẹẹ nipa fifi 
ọna tuntun kan lati gbe igbe aye han an, ohun kan ti ko yẹ ki wọn se. Sugbọn iwa obinrin naa fihan pe, o 
kuna. Ilepa rẹ, ati erongba ọkan rẹ kuna. O si rọọ, nipa ero rẹ wi pe, imọlẹ tuntun ti ode oni ti o oun ti ri, ti o si 
lodi si Ọrọ Ọlọrun, ni ọna ti o dara ju lati rin.

Ọpọ obinrin lo wa loni ati ọkunrin nigba miiran to lee mu obinrin rere kuro lọdọ Ọlọrun tabi mu ọkunrin 
kuro lọdọ Ọlọrun, nipa sisọ fun un pee ̣esin rẹ yii, ẹyin ọmọ afede -ajeji-sẹri-Ẹmi Mimọ. “Ẹsin yẹn, ah, ó ti tí, 
ayé ti páá tì, o ti di ti atijọ” Mase gba a gbọ. O jẹ lọ gbadura yanju ki o to fẹ ọmọbinrin yẹn. Emi ko fẹ mọn bi o 
se lẹwa to. Bakan naa fun ọkunrin.

47

Ó rọ̀ ọ́ kuro ninu ifẹ Ọlọrun, o si mu ki o se ohun ti ko yẹ ko se, ati nipa bẹẹ, o fa iku wa sori gbogbo ẹda 
eniyan. Idi niyi i ti Bibeli fi daa lẹkun pe, ko gbọdọ kọni tabi waasu, tabi ohunkohun pẹlu Ọrọ Ọlọrun.

Mo mọn arabinrin, ọpọlọpọ yin wi pe, “Oluwa pe mi lati waasu”. Emi ko ni ba ọ jiyan, sugbọn emi yoo sọ 
fun ọ pe, Ọrọ naa wi pe, o ko gbọdọ see. “Oun ko gbọdọ kọ ni tabi ki o lo asẹ kankan, sugbọn ki o wa ni 
idakẹjẹ”

“O dara”, iwọ wi pe, “Oluwa sọ fun mi ki n se e”

Emi ko siyemeji si eyi rara. Njẹ o gbọ iwaasu mi ni ijelo, nipa Balaamu. Balaamu gbọ ipinu akọkọ ti 
Ọlọrun taara, “O ko gbọdọ se”. Sugbọn o tẹsiwaju o n wa ọna lati se, titi Ọlọrun fi sọ fun un pe ki o lọ se e. 
Ọlọrun lee gba ọ laye lati waasu. Emi ko sọ pe, ko sọ bẹẹ. Sugbọn ko ba Ọrọ atetekọse ati eto Rẹ mu. Nitori 
“o ni lati wa labẹ igbọran”, gẹgẹbi ofin ti wi pẹlu. Otitọ ni. Nitori naa, ko yẹ ki o se e.

Bayi, kiyesii lẹẹkan si, bi iyawo ti ara se jẹ apẹrẹ tẹmi. Ọrọ naa sọ pe, a daa fun ọkunrin ni, a ko da 
ọkunrin fun un. Emi yoo sọ idi rẹ bi o ba se diẹ sii nipa iyawo Kristi. Sugbọn, emi n fi ipilẹ rẹ han ọ.
48

A da obinrin fun ọkunrin, a ko si da ọkunrin fun obinrin. Idi niyẹn, labẹ ofin atijọ, ki ọkunrin fẹ ju iyawo kan 
lọ, ba ofin mu. Wo Dafidi, o joko sibẹ pẹlu ẹẹdẹgbẹta iyawo, ti Solomoni si ni ẹgbẹrun obinrin. Sugbọn ko si

ẹyọ kan ninu awọn obinrin naa, ti o lee ni ọkọ miiran.

Lọ gbọ iwaasu mi lori igbeyawo ati ikọnisilẹ. Ni ori oke Tucson ni ijelo, mo wa nibẹ, mo n gbadura nipa 
rẹ. Wọn tu awọn ọmọ ile iwe silẹ lati wo o bi Ọwọ Ina ni se n poyi yi ori oke naa po. Yoo si tun lọ bi àrọ kan, 
soke sodo. Awọn eniyan nibi mọn ọn— nibẹ, wọn si ri I. Nigba ti o sọ fun mi, otitọ igbeyawo ati ikọnisilẹ ati 
awọn ibeere rẹ. Bi apa kan ba wa ti o nlọ lọna kan bayii, ti apa kan si wa ti o nlọ ni ọna miiran bẹyẹn, otitọ 
gan-an nilati wa ni ibikan. Lẹhin awọn edidi meje wọn-ọn-ni, O fi ohun ti o jẹ otitọ rẹ han.

49

Kiyesii bayi, obinrin kole e ni ju ọkọ kan lọ, nitori pe, a da obinrin fun ọkunrin, a ko si da ọkunrin fun 
obinrin. Gbogbo ẹẹdẹgbẹta obinrin yẹn ni o jẹ iyawo Dafidi. O jẹ apẹẹrẹ kan. Nigba ti Kristi yoo joko lori itẹ 
ninu ẹgbẹrun ọdun, Iyawo Rẹ ki yoo jẹ ẹnikan soso, sugbọn yoo jẹ ẹgbẹẹgbẹrun—Iyawo naa. Gbogbo wọn jẹ 
iyawo Rẹ kan. Dafidi si ni iyawo pupọ bi a ba kaa ni ikọọkan, sugbọn gbogbo wọn papọ ni o jẹ iyawo rẹ kan. 
Gẹgẹbi gbogbo onigbagbo papọ se jẹ Iyawo Kristi, nitori pe, obinrin ni. Kristi ni ọkunrin.

50

Bayii, a da wa fun Kristi, a ko si da Kristi fun wa. Ohun ti a n gbiyanju lati se niyii loni, nipa awọn iwe ẹkọ 
wa, ohun ni pe, a n gbiyanju lati mu Ọrọ naa, tii se Kristi ko ba wa mu, dipo ki a gbiyanju lati mu ara wa ba 
Ọrọ naa mu. Iyatọ naa niyii

Nigba ti ọkunrin kan ba yan ọmọbinrin kan ninu ẹbi kan, ko gbọdọ gbẹkẹ le ẹwa- nitori ẹwa a maa tanni. 
Ẹwa, (ẹwa aye yi, ti ode oni) si jẹ ti esu! “Ah!” Mo gbọ ti ẹnikan sọ laarin yin pe, “sọra ni bi to de yẹn, 
oniwaasu”. Mo sọ wi pe awọn nkan yii, ti aye npe ni ẹwa yii, jẹ ti esu patapata! Ma a fi eyi da ọ loju. Lori 
gbolohun yii, ẹ jẹ ki a wadi ninu Ọrọ Ọlọrun lati rii, bi o ba jẹ otitọ tabi kii se otitọ. Awọn kan ninu ẹyin obinrin si 
fẹ lẹwa pupọ, ẹ wo ibi ti o ti wa.

51

Ni atetekọse, a rii wi pe, satani lẹwa to bẹẹ gẹ ti o tan awọn angẹli jẹ. Oun si ni angẹli ti o lẹwa julọ ninu 
gbogbo awọn angẹli. O fihan pe o wa ninu esu. Iwe owe, Solomoni wipe, “Ẹwa jẹ asan”. Otitọ ni. Ẹsẹ lẹwa. 
Dajudaju, bẹẹni o n fanimọra.

Mo fẹ beere lọwọ rẹ, ki n si sọ ohun kan fun ọ. Mo si fẹ ki o kiyesii ni isẹju diẹ. Ninu gbogbo ẹda ti o wa 
laye—ẹyẹ, ẹ̣ranko,—a rii pe, laarin gbogbo ẹranko (yatọ si eniyan), akọ ni o rẹwa, kii se abo. Tori kin ni eyi fi 
ri bẹẹ? Wo agbọnrin, akọ agbọrin ti o tobi, pẹlu awọn ìwo ori rẹ, ati abo agbọnrin kekere ti ko lẹwa. Ẹ wo 
adiyẹ, agbebọ adiyẹ̣ ti ko tobi, ti ko si lẹwa, ki a fi we akukọ pẹlu awọn iyẹ ti o lẹwa ati ogbe orii rẹ. Ẹ wo akọ 
gbogbo ẹyẹ ki a fi we abo wọn. Ẹ wo akọ pẹpẹyẹ ati abo rẹ. Se ẹ rii? Ko si si ẹda kan ni aye to lee tannijẹ, ti 
o si lee se ibajẹ bi obinrin.

52

Bayii, arabinrin, mase dide, ko jade lọ. Saa duro ki o gbọ opin eleyii. Wo o? Se o rii?

Ko si ohun kan, ko si abo yatọ si obinrin, to lee huwa ibajẹ ifẹkufẹ. Ẹ pe aja ni asẹwo, ẹ pe abo ẹlẹdẹ ni 
“onibajẹ”, sugbọn nipa iwa, wọn ni iwa ọmọluabi ju ilaji awọn obinrin elere ori itage, ti o wa nilu wọnyi. Wọn 
ko lee se ohun kan ju ki wọn huwa to tọ.

Obinrin ni a si yipada fun idibajẹ. Bẹẹni. Ẹwo ibi ti ẹwa mu un lọ? Idi niyii ti o fi jẹ pe, loni awọn obinrin 
tunbọ n lẹwa si. Bi ẹ ba mu Pearl Bryan. Njẹ iwọ ti ri aworan rẹ ri? Oun ti wọn sọ pe o lẹwa ju ni Amẹrika 
nigba kan. Sasa ni ọmọbinrin to nlọ sile iwe loni ti ko lẹwa julọ.

53

Njẹ o mọn pe, bi o se nilati ri niyẹn? Njẹ o mọn pe Bibeli sọ pe bi yoo se ri niyii? Njẹ o mọn pe isubu wá 
nipasẹ obinrin ni ibẹrẹ, bẹẹ gẹlẹ ni yoo si ri ni opin? Awọn obinrin n wa si ipo asẹ, ti wọn n pasẹ lori ọkunrin 
ati bẹẹ bẹẹ lọ? Njẹ o mọn pe, Iwe Mimọ sọ bẹẹ?

Se o mọn pe, nigba ti obinrin wọ asọ ọkunrin, ti o si ge irun ori rẹ, gbogbo nkan wọnyi lo lodi si Ọrọ 
Ọlọrun? Se o mọn pe oun lo se apẹẹrẹ ijọ? Iwọ kiyesi ohun ti awọn obinrin n se, iwọ yoo ri ohun ti ijọ nse. 
Otitọ pọnbele ni yẹn.

Bayii iyẹn jẹ otitọ bi Ọrọ Ọlọrun se jẹ Otitọ

Ko si abo miiran ti a da, to lee huwa ibajẹ bi obinrin se lee se. Sibẹ, nipasẹ eleyii, bi o tijẹ…. Oun ko si 
ninu isẹda Ọlọrun ni ibẹrẹ, ni atetekọse. Gbogbo abo to ku lo wa ninu isẹda ti atetekọse—ẹyẹ, akọ ati abo, 
ẹranko, akọ ati abo. Sugbọn ni ti ẹda eniyan, Ọlọrun da ọkunrin nikan, o si mu ohun kan jade lara rẹ. Obinrin 
si jẹ amujade lara ọkunrin, nitori pe Ọlọrun ko pilẹ iru ohun bi eyi. Wa inu Iwe Mimọ, otitọ ni yii. Ọlọrun ko pilẹ 
rẹ, rara, alagba. Ni ẹda ti Ọlọrun pilẹ da, Obinrin ko si nibẹ.

54

Sugbọn bi o ba lee pa ara rẹ mọn, iru ere nla to ga julọ wo ni yoo ri gba, ju ọkunrin lọ. A gbe e kalẹ fun 
idanwo. Nipasẹ rẹ ni iku fi wa. O jẹbi gbogbo iku. Sugbọn, lẹhin naa, Ọlọrun yiju pada, O si lo ọkan ninu wọn 
lati mu iye wa lẹẹkan si. Ọlọrun mu Ọmọ Rẹ wa saye nipasẹ obinrin kan, eyi ti o gbọran. Sugbọn eyi ti o bajẹ 
ni o buru julọ ti o wa. Ko si ohun kan ti o lee dibajẹ to.

Kaini, ọmọkunrin satani ro wi pe, ẹwa se itẹwọgba lọwọ Ọlọrun. O si lero bẹẹ loni. Kaini ni ọmọkunrin 
satani. Iwọ wi pe, “o dara, bayii”. A ko ni lọ sinu eleyi. Sugbọn, jẹ ki n saa fi eleyi da ọ loju. Bibeli wi pe, o jẹ ti 
ẹni buburu ni. O pari. O dara.

55

Bayii, o jẹ ọmọkunrin satani, o si ro wi pe, bi oun ba mu pẹpẹ kan wa, ti oun si se e to lẹwa pupọ fun 
ijọsin, ohun ti Ọlọrun yoo tẹwọ gba ni yii. Wọn si ro bẹẹ loni sibẹ. A n kọ ile nla-nla, a n se ijọ-to-fẹkọ-kẹkọ-
rọpo-Ọrọ-Ọlọrun, nla-nla, a n kọ ile to tobi julọ, ati ẹgbẹ to wọsọ daraju, awọn oniwaasu to ni ọgbọn ju. Nigba 
miiran, Ọlọrun jina rere si gbogbo eleyi. Otitọ ni. Sibẹ, ijọ si ni.

Nitori naa, bi Ọlọrun ba bu ọla fun ijọsin, otitọ inu, irubọ, Kaini jẹ ẹni idalare gẹgẹ bi ti Abẹli. Sugbọn, 
ifihan ti Abẹli loye nipe, kii se eso apulu ni awọn obi wọn jẹ. Mo fẹ sọ ohun kan nihin ti ko dara gbigbọ lati ẹnu 
oniwaasu, sugbọn emi yoo sọọ lọnakọna. Mo gbọ ti awọn to ku wọnyii nsọ nkan kan bi ọrọ to panilẹrin. Bayii, 
n ko nii lọkan fun ẹ̀fẹ̀. Sugbọn mo sọ eleyi. Bi jijẹ apulu, lo ba jẹ ki awọn obinrin mọn pe wọn wa ni ihoho, o yẹ 
ki a tete fun wọn ni apulu lẹẹkansi. Dariji mi fun eleyi, sugbọn ki a lee yii agbegbe yii pada diẹ ni. Mo ti de yin 
gidi, pẹlu sisọrọ nipa awọn obinrin ati bẹẹbẹẹ lọ. Mo fẹ ki ẹ turaka diẹ, ni igbaradi fun ohun ti o kan.

56

Kiyesii bayii kii se apulu. A mọn iyẹn.

Ijọ ti di onimọn ijinlẹ lọjọ oni gẹgẹbi gbogbo aseyọri eniyan ti o ku, nipa imọn ijinlẹ. Wọn n gbiyanju lati kọ 
ijọ onimọn ijinlẹ, pẹlu awọn ifamọnra ti aworan ati ile giga giga.
57

O buru pupọ pe ijọ-afede-ajeji-sẹri-Ẹmi Mimọ naa ti wọ inu ibajẹ yii. Iba san fun ọ ki o maa lu sẹkẹrẹ ni 
kọrọ ibi kan, ki Ẹmi Mimọ si yi ọ ka. Sugbọn iwọ n gbiyanju lati fi ara rẹ we awọn to ku nitoripe o ti fi ẹkọkẹkọ 
rọpo Ọrọ Ọlọrun. Ohun to fa niyẹn. Se ẹ rii?

Awọn ijọ n gbiyanju lati lo imọn-ijinlẹ. Si ranti, bi eniyan se n ni ilọsiwaju nipa imọn ijinlẹ, bẹẹ ni o n pa ara 
rẹ si lojoojumọ. Nigba ti o se ibọn, wo ohun ti o se. Nigba ti o se ọkọ̀ o pa eniyan pupọ ju eyi ti ibọn pa lọ. 
Bayii, o ti wa ni àdó olóró ti wọn fi afẹfẹ (Hydrogen) se. Kin ni o fẹ fi iyẹn se bayii? O daa.

Bẹ si ni ijọ. Bi o se n gbiyanju lati ni aseyọ̣ri nipa imọn ijinlẹ, nipa agbekalẹ eto eniyan, bẹẹ ni o n mu kó 
jinna si Ọlọrun si, o si n mu un lọ sinu iku, ju bi o ti ri ni ibẹrẹ. Otitiọ ni. Mase yan ijọ rẹ, bi o se yan iyawo rẹ. 
Ohun ti imọn ijinlẹ se fun un, yanilẹnu, Sugbọn, jinna si ijọ rẹ nipa eleyi. O se ọda, àtíkè, ati gbogbo nkan 
wọnyii. Iwọ yan iwa ti Ọrọ Rẹ.

58

Bayii, ẹ jẹ ki a fi iyawo ti ara loni, we ẹni to pe ara rẹ ni ijọ, iyawo Kristi toni. Se afiwe obinrin kan to fẹ se 
igbeyawo loni. Iwọ saa wo ohun ti imọn ijinlẹ se fun un. O jade wa pẹlu irun rẹ ti wọn kọkọ ge kuro pẹlu irun ti 
wọn se lọsọ bi ti Jacqueline kennedy tabi ohun kan bẹẹ.

Njẹ o mọn ohun ti Bibeli sọ? Bibeli fun ọkunrin ni asẹ, bi o ba fẹ, lati kọ obinrin naa ni iyawo bi o ba fẹ se 
eleyii. O jẹ obinrin ti ko bu ọla fun ọkọ rẹ, bi o ba ge irun rẹ. Bibeli wi bẹẹ. Otitọ ni.

Abi iwọ ko mọn iyẹn? À á à. Mo ti waasu pupọ ni Califonia ju ki iwọ ma mọn iyẹn lọ. Otitọ ni yẹn. Ire wo 
lo se fun mi? Wọn nse e lọnakọna. Iwọ ko lee mu ẹlẹdẹ, ki o yii pada si ọdọ aguntan.

Kiyesii, iwọ yoo korira mi lẹhin eleyi, sugbọn iwọ yoo mọn otitọ.59

Jẹ ki a fi wọn we ara wọn. Iyawo ti ara yi jade pẹlu ọpọlọpọ ọda, ohun ti kii se—iyawo ode oni. Iwọ fọ oju 
u rẹ̀ nu, iwọ yo fẹ sa fun. Ẹru yoo ba ọ gidi lati mu gbogbo agbelẹrọ to ko sara naa kuro lara rẹ.

Gẹgẹ ḅẹẹ ni ijọ pẹlu. Pẹlu iwaju rẹ ti wọn kun, pẹlu ọda ti ẹkọ ẹsin aye yi, patapata. Awọn mejeeji lo ni 
oju ẹwa to jẹ eke, ẹwa agbelẹrọ eniyan, ti kii sii se ẹwa ti Ọlọrun. Ko si iwa rere pupọ ninu iyawo mejeji. 
Kiyesii, gẹgẹ bi Satani—ohun ti o to lati fi tan ni jẹ.

Se afiwe iyawo ode oni bayii pẹlu rẹ, o n wọ asọ penpe, o kun ọda soju, o ge irun rẹ, o nwọ asọ to mu ki 
o jọ ọkunrin, o si fetisi olusọ-aguntan kan to sọ fun pe, ohun to se wọnyi ko buru. Atan-ni-jẹ ni! Yoo jiya rẹ ni 
ẹyin aye yi. Otitọ ni. Obinrin na se eleyi lati tanni jẹ, lati dabi ohun kan ti ko jẹ.

Bi ijọ naa ti n se ni yii. O gba oye iwe nla nla-D.D. Ph.D. LL.D-ki iwọ baa lee wi pe, “Olusọ-aguntan wa 
to bayi, o se eyi ati tọhun”. Boya ko mọn ohun kohun nipa Ọlọrun ju bi ara inu igbo Hottentot ti mọn nipa 
balogun Ejipiti. Otitọ ni. Awọn iriri ile ẹkọ ẹsin kan, ti ko si mọn ohun kan nipa Ọlọrun

60

Ijọ ode oni, pẹlu ọda ikunju ti ẹkọ ẹsin wọn. Wọn jẹ́ ki awọn obinrin wọn ge gbogbo ogo wọn danu, pẹlu 
olusọ-aguntan ọmọ alẹja kan ti o ni. Gẹgẹ bi Jẹsẹbẹli bi ọkan bá tí ì wà rí. Obinrin to gerun, to wọ asọ penpe, 
ọda ikunju, ti gbogbo rẹ duro papọ pẹlu itọwo ẹkọ ẹsin - bi ijọ se duro niyii. Otitọ ni, sugbọn iwa rẹ nipa ti ẹmi 
jinna réré si ti iyawo to jẹ olutọju ile ti Jesu Kristi nbọ wa gba.

Bi Kristẹni kan ba fẹ iru obinrin bi eleyi, o fihan pe, oun ti subu kuro ninu oore-ọfẹ. Ifẹ rẹ si Ọlọrun, ati 
ilepa rẹ nipa ohun ti ile rẹ yoo jẹ-ohun to yẹ ki ile jẹ-o jinna réré si ohun to tọ, bi o ba lee fẹ iru obinrin bẹẹ, ko 
lee ba ifẹ ọkunrin kristẹni mu. Iwa nipa tẹmi obinrin yii ti dibajẹ pupọ ju, o si ti ku ninu ẹwa ijọ-to-fi-ẹkọkẹkọ-
rọpo-Ọrọ-Ọlọrun ati ninu ifẹkufẹ aye. Ibi ti ijọ wa niyẹn loni. O ta iwa-ti-a-fifun nipa-Ọrọ-naa fun satani, o si 
gba ẹsin agbelẹrọ ti imọn ijinlẹ dipo. Nigba ti o ni ẹtọ, gẹgẹbi ijọ Ọlọrun, lati duro ti Ọrọ Ọlọrun, ki o si ni Ẹmi 
Mimọ ti o n sisẹ laarin rẹ, ti o si n sọ ijọ di ọkan pẹlu Ọrọ ati ifẹ Ọlọrun. Dipo eleyii, o ta ogun ibi rẹ, gẹgẹ bii 
Esau, o si gba ijọ to-fi-ẹkọkẹkọ-rọpo-Ọrọ-Ọlọrun, ti yoo gba a laaye lati se ohunkohun to ba wu. Otitọ ni yẹn. 
Ki o ba a sa lee lokiki, bi iya rẹ ti se ni Nikia, Roomu. Ọrọ Ọlọrun! Ah! Bi eleyi ti se wọ ijọ-to-fi-ajeji-sẹri-Ẹmi 
Mimọ. O buru pupọ, sugbọn, o see.

61

Kiyesi fun ise̟ju kan. Obinrin to di osisẹ(nun) ninu ijo̟ Aguda (Katoliiki) ti o ba ti gba iboju ijọ to gbe̟yin yẹn, 
obinrin naa ti di dukia ijo̟ aguda, to̟kan, tara, te̟mi patapata. Ko ni ọkan-ero ti ara re̟ mọn, ko lee ni, lọgan to ba 
ti gba aso̟ iboju ijo̟ to gbe̟yin ye̟n. ko ni ọkan ero tara re̟, ko ni ife̟ o̟kan ti ara re̟. E̟ rii bi satani s̟e se awo̟n 
panda tire̟ ti o si ri bi eyi ti o je̟ otito̟? Ijo̟ Kristi tootọ (Iyawo naa) ti ta ohun gbogbo ti oun jẹ fun Ọlọrun ati Ọrọ 
ileri Rẹ, to bẹẹ ti ọkan ero ti Kristi gan-an, wa ninu rè̟. Iyatọ nla ni yii.

62

A si rii loni, pe ijọ ode oni, ijọ ti aye ode oni ati ijọ to ni Ẹmi Ọlọrun, awọn mejeji lo ti ni oyun sinu lati bi 
ọmọkunrin ọ̀tọ̀-ọ̀tọ̀. Ọkan ninu wọn, yoo bi ọmọ ti ijọ-tofi-ẹkọkẹkọ-rọpo-Ọrọ-Ọlọrun, eyi ti yoo bi laipẹ ni 
Igbimọ ijọ agbaye, yoo si fun aye ni asodi-si-kristi naa, nipasẹ ijọ-kan-tofi-ẹkọkẹkọ-rọpo-Ọrọ-Ọlọrun. Otitọ 
pọnbele niyii. Mo lee má wa laye lati rii, sugbọn mo gbagbọ pe n oo rii. Sugbọn ẹyin ọdọ, ranti pe e gbọ ti 
oniwaasu kan sọ eleyi pe ikorajo̟po̟ gbogbo ijọ ninu igbimọ ijọ agbaye yoo pari si amin ẹranko naa. Yoo si bi 
ọmọkunrin rẹ tii se asodi-si-kristi naa.

Ijọ keji si loyun ti Ọrọ Ọlọrun, yoo si bi Ara naa. Ara Jesu Kristi-ti i se iyawo Kristi. Ara Kristi ko tii pari. 
Kristi si jẹ ara kan, Ọro naa -Iyawo Kristi ni yoo si jẹ iyoku ara naa. Awọn mejjeji parapọ -yoo si jẹ ara kan 
lẹẹkan si gẹgẹbi Adamu se ri ni ibẹrẹ.

63

Ọkunrin kan ati iyawo rẹ jẹ ọkan. Bayi, iyawo Kristi tootọ, naa ti fi ara rẹ jin fun Kristi tobe̟e̟ ti oun ko lo 
ọkan ero ti ara rẹ. O si daju pe, ọkan ero Kristi ni ifẹ rẹ, ifẹ Rẹ si ni Ọrọ Rẹ.

Bayii, wo iyawo alafẹnujẹ tí ènìyán yàn, ẹ si se afiwe laarin iyawo ti ẹmi ati ti ara loni. Jesebẹli tode oni, ti 
Ahabu rẹ̀ ti tanjẹ, pẹlu ẹwa ti a fi agbelẹrọ ohun ọsọ ara se. Ẹ wo ijọ: bakan na a ni o jẹ asẹwo si Ọrọ Ọlọrun 
Alaaye. Ijọ to fẹkọkẹkọ-rọpo-Ọrọ-Ọlọrun nla-nla, ile isin nla-nla, owo nla-nla, owo osu nla-nla-ni o ta ara rẹ 
fun. Awọn oniwaasu duro ninu aga iwaasu, wọn si n fọwọ si gbogbo nkan wọnyi pe o dara, o si gba a laye 
lati maa se wọn. Kiki ẹtan ni, ko si ohun miiran.

64

Nitootọ, akoko igba ijọ Laodikia to fọju, gẹgẹbi Bibeli ti sọ pe yoo jẹ. O wi pe, “Mo lọrọ, mo si joko bi 
ayaba. Emi ko si salaini ohunkohun” ti iwọ ko si mọn pe, iwọ talaka, o jẹ ẹni are, afọju, osi ni ọ, ati ẹni ihoho. 
Sibẹ, iwọ ko si mọn an. Bi eyi kii ba se “Bayi ni Oluwa wii ti Ifihan ori kẹta, ajẹ wi pe, emi ko ti i ka a ri. Ohun ti 
o jẹ ni yẹn, oun ko si mọn an.

Ronu nipa rẹ!

Bi iwọ ba sọ fun ọkunrin kan tabi obinrin kan ni oju pópó ti o wa ni ihoho goloto, wi pe, o wa ni ihoho, ti o 
si wi pe, “Fi tirẹ se tirẹ o”. Kin ni? O mọn wi pe, ohun kan ti kuna pẹlu ọpọlọ rẹ. Ohun kan ti kuna ninu ọkan 
ero rẹ. Nigba ti iwọ ba si ka Ọrọ Ọlọrun fun awọn eniyan, ti o sọ fun wọn ohun ti o yẹ ki wọn se, ati ifikun-ni 
Ẹmi Mimọ ti a ni loni. Ti awọn eniyan si wo ọ tika-tẹgbin bi ẹnipe ori rẹ ti daru.

65

O sọ fun wọn pe, wọn nilati di atunbi, wọn nilati gba Bibeli gbọ.

Wọn yoo wi pe, “itan asan ti awọn Juu kan ni iyẹn to ti kọja lọ. Ijọ wa lo ni ọna”. Otosi ni wọn, ẹni are, 
afọju, ó wa nihoho, ko tilẹ tun mọ ọn. Bibeli si wi pe, ipo ti wọn yoo wa niyii.
66

Bawo ni wolii tootọ se lee se alairi i? Ko ye mi. Awọn nkan wọnyii ti yọ́ wọ inú ijọ wa gbogbo. Sa a wo bi 
wọn se nlọ ni ọna igbalode. Iya agbere ati awọn ọmọbinrin rẹ ti iwe ifihan 17, ti o n fun awọn talaka, afọju ati 
ẹni are ni ẹkọ ẹsin rẹ, ti o lodi si Ọrọ Ọlọrun. Wọn si ba ọkan awọn ẹru, ọkunrin ati obinrin nibi gbogbo ninu 
rẹ(iya agbere naa).

Dipo kii o fa awọn eniyan mọra….. Kristi n jẹrigbe Ọrọ Rẹ, eyi losi n fa awọn eniyan sunmọ Ọn. Oun kii 
fa awọn eniyan ti Ijo̟-to-fẹkọ-kẹkọ-rọpo-Ọrọ Ọlọrun nla-nla wu, ati awọn ise nla nla, ariwo nla, ati awọn ohun 
meremere, sugbọn Ọrọ Ọlọrun ni o n fa Iyawo Kristi mọnra.

Kiyesii bayii, o dara lati kiyesi bi awọn ijọ se n fa awọn eniyan nipa asọ didan, awọn ẹgbẹ akọrin ti a wọ 
lasọ ẹgbẹjọda, awọn obinrin to gẹrun wọn ati fifi ọda kun oju. Wọn ro pe, awọn lee kọrin bi angẹli, ki wọn 
purọ bi esu, ki wọn lọ si ile ijọ ni gbogbo oru, ki wọn ma si ri ohun to buru nipa re̟. Ohun ti wọn si ro wi pe o tọ

67



13Yíyan Ìyàwó Kan

niyẹn. Iyẹn lẹwa loju wọn, sugbọn se o rii, irọ ni, iyẹn kii se Ọrọ Ọlọrun.

Iyawo tooto npe akiyesi Ọlọrun si ara rẹ nipa pipa Ọrọ Rẹ mọn.68

Kiyesi i bayi. Jẹ ki a kiyesi Kristi. Iwọ wi pe, “O dara, duro na. Bawo ni ti ẹwa ti iwọ n sọrọ rẹ yii? Bibeli 
sọ ninu Isaya 53:2 pe, nigba ti Jesu wa saye, ko si ẹwa ninu Rẹ, ti awa i ba fi fẹ Ẹ. Se otitọ ni? Ko ni ẹwa. Bi 
o ba se pe, Oun wa pẹlu ẹwa ti aye yii, bi satani se ri loni, awọn eniyan iba ti wọ́ tẹle e, wọn iba si gba A gbọ, 
bi wọn se gba ijọ oni gbọ. Wọn iba ti gba A gbọ, ki wọn tẹle e, bi wọn se gba satani gbọ loni. Dajudaju.

Sugbon Oun ko wa pelu iru ewa yen. Sugbon O maa n wa ninu ewa ti iwa rere. Kristi kii se ọkunrin kan 
to lẹwa, to sigbọnlẹ, ti iduro Re loju dun un wo. Ọlọrun kii yan iru iyẹn.

Mo ranti igba kan ti wolii kan lọ lati yan ọba kan laarin awọn ọmọ Jesse, lati dipo ọba Sọọlu. Jesse mu 
ọmọkunrin kan jade ti o sigbọnlẹ, o si wi pe, “Ade yoo dara ni ori rẹ”
69

Wolii naa si fẹ lọ da ororo le e lori, o si wi pe, Ọlọrun ti kọ eleyi. O si mu olukuluku wọn wa titi ti o fi kan 
ọmọde kan ti ko sigbọnlẹ, ti ko dun-un wo, o si da ororo lee lori, o wi pe, “Ọlọrun yan an”. Se o rii, awa n yan 
nipa oju, Ọlọrun n yan nipa iwa.

Iwa - ko tii si Ẹni ti o ni iwa bii ti Jesu Kristi. O wa ninu Rẹ, o n farahan ninu Rẹ. A rii pe, otitọ ni. Ki i se 
ẹwa ti aye yi ni o fa Iyawo Rẹ mọnra. Iwa Rẹ ni, iwa Ijọ ni Kristi nwa. Kiise, boya wọn kọ ile nla-nla, boya ijọ-
to-fẹkọkẹkọ-rọpo-Ọrọ-Ọlọrun ti o tobi kan, tabi ọmọ Ijọ pupọ. O se ileri lati pade nibi ti ẹni meji tabi mẹta ba 
pejọ ni Orukọ Rẹ. Nitootọ. Ibi yi ni onigbagbọ tootọ gbe ireti rẹ le, o jẹ lori Ọrọ Ọlọrun ti a jẹrigbe pe O jẹ otitọ. 
Kin ni? Yan nipa Ọrọ Rẹ, kii se ẹgbẹ to nifẹ aye.

Wọn korira iyẹn. Ko ya ni lẹnu, ti Oun fi kọ ijọ aye naa silẹ ni iyawo, nitori pe ijọ naa ko ni ifihan Rẹ, ko si 
ni In. Jesu ko bikita fun un bi obinrin yi se n huwa, bi o ti n se, bi o se ni ohun aye yii to.

On nwa iwa Rẹ, iwa ti Kristi.70

Bayii, fun akoko diẹ sii. Ohun ni yẹn. O n yan iyawo kan lati fi iwa ti ara Rẹ han. Ijọ igbalode ti oni si 
padanu eto Rẹ patapata, nitori wọn sẹ́ Ọrọ yii pe kii se otitọ. Nitori naa, bawo lo se le e jẹ? Bayi, Oun n duro 
de ọjọ naa, ti iyawo yii yoo jade wa, (Heberu 13:8) gẹgẹ bi o ti ri tẹlẹ, gẹgẹ bi Oun (Kristi) ti ri tẹlẹ. O gbọdọ jẹ 
ọkan naa pẹlu ẹran ara Rẹ, eegun Rẹ, Ẹmi Rẹ, ọkan naa ni ohun gbogbo - ti a kọ ọ bakanna gẹlẹ - awọn 
mejeeji yoo si di ọkan. Titi ti Ijọ yoo fi di iyẹn, wọn kii se ọkan pẹlu Rẹ. Iwa Rẹ, Ọrọ naa fun ọjọ oni, ni a gbọdọ 
fi mọn ọn. A gbọdọ mọn ọn bi Oun ti ri.

Bayii, ni ipari, mo fẹ sọ idi ti mo fi sọ nkan wọnyi, lẹhin na, emi yoo danu duro. Ni alẹ ijelo, ni nkan bi 
agogo mẹta owuro, a ji mi dide. Mo fẹ ki ẹnikẹni ninu yin ki o dahun eleyi. Njẹ mo ti i sọ ohun kan fun yin ni 
Orukọ Oluwa ri, ti ki i se Otitọ? Nigba gbogbo ni o maa n sẹ bẹ ẹ. Ki Oluwa ran mi lọwọ. Ọlọrun mọn pe otitọ 
ni. Ko ti i si ẹnikẹni ni gbogbo aye, ninu ẹgbẹlẹgbẹ awọn nkan ti a ti sọ ti o kuna, Ọlọrun ko ti i tase Ọrọ kan ri.

71

Nigba gbogbo ni o ma n sẹlẹ bẹẹ gẹlẹ, titi de igba ti mo wa ni Phoenix ni ijelo (tabi, bi ọdun kan sẹyin) ti 
mo si sọ fun yin nipa iwaasu naa “Akoko wo ni yii, ẹyin alagba”. Mo sọ fun yin pe, awọn angẹli Meje yoo pade 
mi nibẹ, yoo si jẹ sisi awọn edidi wọnyii. Iwe iroyin ati-igba-degba “Life” si gbe iroyin naa, bi ina nla naa se lọ 
si oju ofurufu, o ga ni ọgbọ̀n ibusọ si aye, o si fẹ̀ ni ibusọ mẹta-din-lọgbọn. Wọn ko si lee sọ ohun ti o jẹ. Wọn 
ko ti i mọn ọn sibẹ.

Awọn ọkunrin ti o joko ninu isin yii lọwọlọwọ bayii, si wa nibẹ pẹlu mi nigba to sẹlẹ, gẹgẹ bi o ti sọ tẹlẹ. O 
sọ fun mi nipa ohun ti nbọ wa sẹlẹ, o si ri bẹẹ gẹgẹ - bi ọkọọkan awọn edidi yẹn se si, ti o si sọ awọn ijinlẹ ti 
a ti fi pamọ ni gbogbo iran-awọn-alatunse-Ijọ ati bẹẹ bẹẹ lọ. O ri bẹẹ gẹlẹ.

Bi mo se duro lori oke naa - awọn ọkunrin mẹta tabi mẹrin ti wọn wa nibi bayii, tabi ju bẹẹ lọ. Mo n gun 
oke naa lọ, Ẹmi Mimọ si wi pe, “mu okuta yẹn”. A n dẹ ìgbẹ́. O wi pe, “Ju u si oke sinu atẹgun, ki o si wi pe 
”Bayii ni Oluwa wi“

72

Mo se bẹ ẹ. Lati inu iyẹn ni iji kekere kan ti bẹrẹ, mo si wi pe, “Laarin wakati mẹrin-le-logun, ẹ o o ri ọwọ 
Ọlọrun”. Awọn ọkunrin to wa nibẹ, wa nibi nisisiyii.

Ni ọjọ keji, bi agogo mẹwa, mo duro nibẹ. Mo wi pe “Ẹ mura silẹ, ẹ bọ si abẹ ọkọ ayọkẹlẹ nibẹ (ẹnikan to 
ni iriri oju ogun). Mo wi pe, ”Ohun kan fẹ sẹlẹ“. O jẹ ọjọ ti ko si ikuukuu. Lati ibi kan (canyon), Ina nla kan 
sọkale ti ọrun wa pẹlu gbogbo agbara, o si kọlu apata nla nibẹ. Mo naro ni abẹ ẹ rẹ. Mo sí fila mi kuro, modi 
ori mi mu. O si kọja lori mi pẹlu, ẹsẹ bata mẹta. O si gbẹ́ kòtò kan yii ka. O pariwo, O tun pada lọ soke loju 
ofurufu, O yipo, O sọkalẹ nigba mẹta. O tilẹ ge ori awọn igi to wa nibẹ, fun bi igba yaadi sibẹ. Ẹ gbọ ti awọn 
eniyan yẹn n sọ ”Amin“. Wọn wa nibẹ nigba ti o sẹlẹ.

O si se ikọlu mẹta.

Nigba ti wọn jade labẹ ọkọ ayọkẹlẹ, ati gbogbo ibi ti wọn sa pamọn si, wọn wi pe “bi Iyẹn ba lọ ba ọ, kọ 
tilẹ ni ku abawọn ara rẹ sile”.
73

Mo wi pe, “Oun ni Ó wá yẹn. O nba mi sọrọ ni. Ọlọrun maa n sọrọ pẹlu iji, se ẹ mọn.

Ọwọ Ina kan naa ti ẹ si ri ninu aworan yẹn ni o duro nibẹ. Nigba ti o si goke lọ, wọn wi pe, “kin ni eyi 
jasi”.

Mo wi pe, “Idajọ n kọlu Bebe Okun ni Iwọ Oorun. Ni ọjọ keji, Alaska fẹ́rẹ̀ ẹ́ rì. Woo, o kọlu ibẹ yẹn ni igba 
kan, eyi ni ni ikọlu kin-in-ni.

O nilati se ohun kan lati fi se amin rẹ. Bi ọkunrin kan se bu iyọ sinu awo kan, o si daa sinu omi naa, o wi 
pe, “Bayii ni Oluwa wi, jẹ ki omi didun wa” Omiiran, Jesu mu ki wọn da omi sinu ikoko, O si sọ ọ di waini. O 
nilati ni ohun kan, lati sami rẹ.

Ohun ti iyẹn si jẹ niyii, ti o lọ soke ninu afẹfẹ ti o si sọkalẹ, ohun lo bẹrẹ iji kekere yẹn. Laarin wakati 
mẹrin-le-lo-gun, o ti mi oke naa, titi o fi gbẹ koto kan yii po.

Ẹni Ọwọ, Ọgbẹni Blair, ti o joko bayi, ti o n womi, o wa nibẹ, o si mu lara awọn eebu okuta kekeke naa. 
Terry Sothmann ni yii, ati awọn to wa nibẹ, Billy Paul ati awọn arakunrin miiran to wa nibẹ nigba ti o sẹlẹ. 
Nigba ti o fa a ya. Kii se àròsọ, otitọ ni.

74

Eyi kii se ni atijọ ni akoko Bibeli, eyi sẹlẹ loni, woo. Ọlọrun yii kan naa ti O maa nfi nkan wọnyi han mi, ti 
wọn si n sẹlẹ gẹlẹ, wọn ko tii kuna ri. Emi n fi Ọlọrun yangan bayii.

Ni ọsẹ diẹ sẹyin, mo wa ninu Iran kan. Mo duro ni ibi giga kan. Mo si fẹ wo àkọ́wò ijọ. Mo si kiyesii, mo 
duro bi eleyi, mo kọ oju si iwọ oorun. Awọn obinrin ti o dara kan si nbọ lati apa ibi yi, wọn wọsọ daradara, irun 
wọn gun, wọn dirun wọn si ẹyin. Gbogbo asọ wọn duro daradara, wọn si nkọ orin, bi ẹni nyan, bi i, “Ẹ ma tẹ 
siwaa ju, Kristẹn oloogun, bi ẹni nlọ sogun, pẹlu agbelebu Jesu, to nlọ niwaju”.

75

Bi wọn si se nkọja lọ, mo dide duro. Ohun kan si wa nibẹ…… Ẹmi kan, Ọlọrun ni. O si wi pe, “Iyawo ni 
yẹn”. Mo si wo o, inu mi si dun. O si lọ yipo lọ bayii, wọn kọja lọ sẹyin mi.

Nigba to se diẹ, nigba ti o pada gba ibi yi wa, O wi pe, “Bayii, ijọ igbalode yoo wa si àkọ́wò”. Ijọ ti Asia si 
jade wa. Emi ko tii ri iru ẹgbẹ onibajẹ bẹẹ ri. Awọn ijọ to ku si jade wa lati orisirisi orilẹ ede. Wọn buru ni 
wiwo.

Mo si sọ eleyi, nitori pe, mo ni ojuse niwaju Ọlọrun lati sọ otitọ. Nigba ti O si wi pe, “Ijọ Amẹrika lo nbọ yii, 
fun àkọ́wò” Bi mo ba tii ri, akojọpọ awọn ẹmi esu ri, ohun ni yẹn!
76

Awọn obinrin naa wa ni ihoho, pẹlu ohun kan ti o ni àwọ̀ eérú, gẹgẹbi awọ erin. Wọn si mu ohun naa 
siwaju wọn, ti ko si ohun kan ni oke ara rara, wọn si n jó ijó kan ti awọn ọmọde maa njó ni ibi yii, bii taka 
nsufe yẹn, iru orin kan bẹẹ ni wọn si nkọ. Nigba ti mo si ri Ijọ ti Amẹrika, mo fẹrẹ ẹ daku.

Bayii, eyi jẹ “Bayi li Oluwa wi”. Bi iwọ ba gba mi gbọ pe mo jẹ iransẹ Rẹ, gba mi gbọ bayii! Emi ko lee sọ 
iyẹn nitori ohunkohun laye yi. Ko si owo to pọ to laye lati mu mi sọ iyẹn, bi kii ba ise otitọ.

Nigba ti o si de, eyi ni ohun ti o buru julọ ti mo tii riri. Mo ro wi pe, “Ọlọrun, bi awa oniwaasu ati gbogbo 
awọn ará se gbiyanju to lati wa iyawo fun Ọ, gbogbo ohun ti a lee se si ni yii.

Wọn nlọ kiri, wọn di ohun naa mu niwaju wọn bi asọ hula, yen. Wọn muu lowo si isalẹ ara wọn, wọn 
njo, wọn nlọ kọikọi, bi awọn ọmọde se maa n jo ijo ibajẹ yẹn. Wọn nlọ éke-èke. Eyi ni obinrin Kristẹni ti 
Amẹrika.

Ran mi lọwọ, Ọlọrun, Bi o se ri loju Rẹ niyẹn. O seese ko jẹ pe, mo daku.77

Mo ronu lori gbogbo igbiyanju, ati iwaasu, ati ẹbẹ…. Olukuluku wọn ni o gerun rẹ. Wọn si nlọ, wọn n 
sere, wọn n di ohun yi mu niwaju. Wọn wa si ibi ti mo na duro si, pẹlu Ẹda to ju eniyan lọ yii. Emi ko ri I, mo 
gbọ ti O n ba mi sọrọ. O wa yi mi ka. Sugbọn nigba ti wọn yi si ibi yi, wọn di ohun na mu… wọn nlọ kọi-kọi, 
wọn n rẹrin, wọn n sẹfẹ, wọn n sere bẹyẹn.

Bayii, emi ti mo si duro niwaji Rẹ nibẹ, ti mo jẹ iransẹ Rẹ, pẹlu gbogbo igbiyanju naa, gbogbo ohun ti mo 
mu jade ni yii. Mo roo wi pe, “Ọlọrun, anfani wo ni o se fun mi? Anfani wo lo se — gbogbo igbe kike, ati ẹbẹ 
bibẹ, ati rírọ̀ wọn, ati awọn isẹ amin ati isẹ àrà ati isẹ iyanu ti O fihan? Ati bi mo se duro, ti mo lọ sile lọ 
gbadura, lẹhin iwaasu si wọn. Anfani wo ni o wa se fun mi? Mo si nilati fi ohun bi eleyi fun Ọ ni iyawo!

Bi mo se duro nibẹ ti mo n wo o, o kọja lọ. Ẹ lee ro o wo bi ẹyin rẹ se ri, laisi asọ78

kankan nibẹ, ti o di ohun yi mu niwaju rẹ, o n ju apa ati ẹsẹ rẹ bayii. Ah! O jẹ ibajẹ buburu bi o se n se, ti 
ara rẹ n gbọn bẹyẹn.

Iwọ wi pe, “kin ni o tumọn si Arakunrin Braham?”. Emi ko mọn. Mo sa a nsọ fun yin ohun ti mo ri ni.

Nigba ti o si kọja bẹyẹn, mo woo, mo si fẹrẹ ẹ daku, mo yiju pada. Mo ro o wi pe, “Ọlọrun, a ti damilẹbi, 
ko wulo ki n gbiyanju mọn. Boya ki n kuku dawọ duro”.

Iya aafin Carl Williams, bi o ba wa lori ijoko, ala ti o la ni ijelo, ti o sọ fun mi nipa rẹ, ti o ti nda ọ laamu 
yẹn, ohun ni yii. A ti gba itukọ naa kuro lọwọ mi.

Nigba naa, mo ro o wi pe, boya ki n tilẹ gbagbe rẹ. Ọkan mi ti lọ. Nigba naa, lojiji, mo gbọ ti orin to dara 
yẹn tun n pada bọ lẹẹkan si. Iyawo ti o kọja lọ ni akọkọ, tun n pada bọ lati apa ibi yi. Awọn obinrin oniwa rere 
yẹn tun pada wa lẹẹkan si. Olukuluku wọn si wa ninu asọ orilẹ-ede wọn, lati ibi ti wọn ti wa - bi i Switzerland, 
Germany, ati bẹẹ bẹẹ lọ. Gbogbo wọn ni irun gigun, gẹgẹ bii ti isaaju. Wọn si nbọ, wọn n rin pẹlu orin, “Ẹ 
maa tẹ siwaaju, Kristẹni ologun,”

Nigba ti wọn si ti kọja ibi ti a duro si fun àkọ́wò naa, lẹẹkan naa, oju gbogbo yi si ibi kan naa, wọn yiju 
pada, wọn si n yan lọ. Bi wọn si ti bẹrẹ si goke lọ si ofurufu, eyi akọkọ lọ si opin oke kan, wọn si lọ sẹyin oke 
na a si isalẹ rẹ. Sugbọn awọn eyi bẹrẹ si yan lọ si oke, si ofurufu.

Bi wọn si ti n yan lọ, mo kiyesi awọn ọmọbinrin melokan lara wọn ti o wa lẹyin - o dabi ẹni pe, wọn jẹ ara 
ilẹ òkèèrè bii Sweden tabi Switzerland tabi ibomiran - wọn bẹrẹ si wo yika, wọn bẹrẹ si ya kuro lori ila naa…. 
Mo wi pe, “Ẹ ma se bẹ yẹn! Ma se ya kuro lori ila yẹn!” Bi mo si se pariwo bayii, mo jade kuro ninu iran naa. 
Pẹlu ọwọ ti mo na siwaju nibiti mo duro si. Mo ro wi pe “O dara……”

Idi niyii ti mo fi sọ ohun ti mo sọ lalẹ yii. Mo fẹ beere ibeere kan lọwọ yin. Se akoko ti lọ ju bi a se ro lọ? 
Se kii se wi pe, a ti pe iyawo naa, a ti yan an, a si ti fi edidi dii? Ko nii fi ẹyọ kan le, ẹ mọn bẹẹ. Se o seese bi? 
Bẹẹni Bẹẹni.

Ranti ohun ti mo sọ ni ijelo nibi apejẹ onjẹ owuro yẹn? Ninu atike iru iye ti akọ ati abo, awọn ẹya kekeke 
ti o ngbe iru iye ti akọ maa njẹ ẹgbẹlẹgbẹ. Bẹ ẹ na si ni eyi ti o ti ara abo wa maa njẹ ẹgbẹẹgbẹrun, sugbọn 
ẹyọ kan ni yoo ye ninu wọn. Sibẹ, gbogbo wọn ni o ri bakan naa. Ọkan ninu ẹgbẹrun lọna ẹgbẹrun ni yoo ye. 
Gbogbo awọn ẹya kekeke ti abo mu wa ri bakan naa. Awọn ẹya kekeke ti o ti ara akọ wa naa ri bakan naa. 
Ọkan ninu wọn ni yoo ye, awọn toku yoo si ku. Ko si ẹni ti o lee sọ eyi ti o ti gbo lara awọn ẹyin ti yoo dọmọ 
naa, tabi sọ ohunkohun nipa rẹ. Ọlọrun ni O nilati pinnu eleyii. Yala, yoo jẹ ọmọkunrin tabi, ọmọbinrin onirun-
funfun, tabi onirun-pupa tabi ohunkohun ti yoo jẹ. Ọlọrun ni O n pinnu rẹ. Kii si se eyi akọkọ ti o pade ti abo, 
sugbọn eyi akọkọ ti Ọlọrun yan. Boya, o kan wa si oke nihin……. Bi o ba kiyesii ninu igo, bi o ba wo wọn 
papọ - mo ti wo o ri. Ọlọrun ni O nilati pinnu! Gbogbo wọn ni o baramu, sugbon nipa iyantẹlẹ -ìbí ti ara paa-
paa jẹ nipa iyantẹlẹ. Ọlọrun yan ọ̀kan ninu ẹgbẹrun lọna ẹgbẹrun.

Nigba ti Israẹli kuro ni Ejipti ninu irin-ajo lọ si ilẹ ileri, ẹgbẹrun lọna ẹgbẹrun meji ni wọn jẹ. Gbogbo wọn 
lo wa labẹ irubọ ti ọdọ-agutan kan naa. Bikose bẹẹ, wọn i ba ma wa laaye. Gbogbo wọn lo feti si wolii Mose. 
Gbogbo wọn ni a baptiisi si Mose ninu okun pupa. Gbogbo wọn ni o jo, ti awọn obinrin jo pẹlu Miriamu nigba ti 
Ọlọrun pa ọta wọn run. Gbogbo wọn lo duro ti Mose, ti wọn gbọ ti o kọrin ninu ẹmi. Gbogbo wọn ni o jẹ 
manna ni aginju. Manna ti o rọ silẹ lati ọrun, manna titun ni alẹ kọọkan, ti o jẹ apẹẹrẹ Isẹ Iransẹ Ohun Ọlọrun 
ọjọ oni. Gbogbo wọn lo jẹ ninu rẹ. Sugbọn ninu ẹgbẹrun lọna ẹgbẹrun meji, eniyan melo lo de, ilẹ ileri? Meji. 
Ẹyọ kan ninu ẹgbẹrun lọna ẹgbẹrun kan.

81

Nkan bii ẹẹdẹgbẹta ẹgbẹrun lọna ẹgbẹrun ni kristẹni to wa laye, lalẹ yii, bi a ba ka, awọn ọmọ ijọ Aguda 
(Katoliiki) ati gbogbo ijọ. Bi igbasoke ba sẹlẹ lalẹ yii, - bi ẹnikan ba lọ ninu ẹgbẹrun lọna ẹgbẹrun (miliọnu) 
kan, (emi ko sọ pe bẹẹ ni yoo jẹ) sugbọn bi o ba jẹ bẹẹ, bi ẹdẹgbẹta eniyan ba sọnu laarin wakati 
mẹrinlelogun, ẹ ko ni gbọ nipa rẹ. Yoo to bẹẹ ti o n sọnu ni gbogbo aye lọjọ kan ti wọn ko lee sọ ohun to sẹlẹ 
si wọn.

Nigba naa, ẹyin ọrẹ, o lee sẹlẹ si wa bi o ti ri nigba ti Johanu onitẹbomi wa. Titi ti awọn ọmọ ẹhin paapaa 
fi wi pe, “kin ni idi ti Iwe Mimọ, tabi awọn wolii fi wi pe, Elijah gbọdọ kọkọ wa, ki o si mu ohun gbogbo pada bọ 
sipo?”

O wi pe, “Mo wi fun yin, Elijah ti wa na, ẹyin ko si mọn”. Lọjọ kan, a le e fi wa silẹ sibi yii. Awọn kan yoo 
si wi pe, se ko yẹ ki igbasoke sẹlẹ ki ipọnju nla to de ni? A oo sọ fun wọn pe, o ti sẹlẹ sẹyin, iwọ ko si mọn 
ọn.

A ti fi edidi di ara naa, a kan saa n tọ ọ sọna ti o yẹ ni. Emi ko sọ pe, bi o se ri niyii. Mo lero pe ko ri bẹ ẹ.83

Sugbọn ọrẹ, bi a ba ni ohùn-mọ̀n ni ọkan wa lalẹ yii, pe o yẹ ki a mu igbesi aye wa tọ ati awọn ohun ti a 
ti se, jẹ ki n gba ọ ni imọnran gẹgẹbi arakunrin tọ jẹ oniwasu. Emi yoo si sọ eleyi fun igba akọkọ lati ori aga 
iwaasu. Mo ti sọrọ pupọ nipa rẹ lalẹ yii ju bi mo ti se nígbà-kúúgbà lọ, niwaju gbogbo èrò, nitori ti mo ti ni 
ominira pupọ ninu awọn ipade yii. Bi iwọ ba gba mi gbọ pe mo jẹ wolii Ọlọrun, fi eti silẹ si ohun ti mo sọ fun 
ọ. Bi òhùnmọ̀ kekere kan ba wa ni ọkan rẹ, iwọ lọ sọdọ Ọlọrun bayii. Iwọ se e.

Ẹ duro ni isẹju kan na, ẹyin ọkunrin. Ẹ wo awọn ẹkọ adamọn ti ẹ n sin. Wo inu awọn ijọ yin. Se o ba Ọrọ 
Ọlọrun mu patapata? Njẹ iwọ ti ba gbogbo àkàyẹ naa mu rẹgi? O wi pe, “Mo jẹ ẹni rere” Bẹẹ gẹgẹ ni 
Nikodemu, ati gbogbo awọn to ku. Wọn jẹ ẹni rere. Iyẹn ko ni ohun kan lati se pẹlu rẹ̀.

Ẹyin obinrin, mo fẹ ki ẹ wo inu dingi, ati ohun ti Ọlọrun beere lọwọ obinrin lati se. Iwọ si wo dingi Ọlọrun, 
kii se ti ijọ rẹ. Dingi Ọlọrun - ki o si wo o, bi iwọ ba lee yẹ fun Iyawo Jesu Kristi nipa tẹmi.

Ẹyin oniwaasu, ro ohun kan naa. Njẹ iwọ n pẹ́ otitọ silẹ ki o ma baa sẹ eniyan ninu apejọpọ. Se iwọ yoo 
se eleyi bi ki i ba se…... bi wọn yoo ba yọ ọ kuro ninu ijọ. Bi iwọ ba n ni ero yii, arakunrin mi ọwọn, jẹ ki n kilọ 
fun ọ ni orukọ Jesu Kristi, sa fun ohun yẹn bayii. Iwọ obinrin, bi iwọ ko ba kun oju osuwọn kristẹni - kii se 
kristẹni alafẹnujẹ - sugbọn ninu ọkan rẹ, ti igbe aye rẹ si ba ilana iwe ẹri igbeyawo ti Ọlọrun mu. Iwọ ọmọ ijọ, 
bi ijọ rẹ ko ba ri bẹẹ - ti ko kun oju osuwọn ti akayẹ Ọrọ Ọlọrun - jade kuro ninu rẹ ki o si wọ inu Kristi!

Ikilọ tọwọtọwọ ni eleyii. A ko mọn akoko naa, iwọ ko si mọn akoko naa ti ilu nla yii (Los Angeles) yoo wa 
ni abẹ okun yii lọjọ kan.

“Iwọ Kapanaumu”, Jesu wi pe, “Iwọ ti o gbe ara rẹ lọ si ọrun, a o ju ọ sinu ọgbun : nitori bi awọn isẹ nla ti 
a se ninu rẹ, bi a ba ti se ni Sodomu ati Gomora, wọn i ba wa sibẹ di oni”. Sodomu ati Gomora si wa ni abẹ 
okun kiku ni, Kapanaumu si wa ni abẹ okun.

Iwọ ilu yii ti o pe ara rẹ ni Ilu awọn Angẹli ti o ti gbe ara ga de ọrun, ti o si n ran gbogbo idọtin ati ẹgbin, 
gbogbo nkan oge ode oni, to bẹẹ ti awọn orilẹ-ede miiran nwa ibi yii lati gba lara asa ati imura ẹgbin gbogbo ti 
a ni, pẹlu gbogbo awọn ohun meremere yin ati ọwọn ijọ yin abb. Ranti, lọjọ kan, iwọ yoo subu si isalẹ okun 
yii!

Ilẹ abẹ rẹ ti sán bayii, ibinu Ọlọrun si ti n sán ni abẹ rẹ. Bawo ni yoo ti pẹ to, ti ilẹ to dimu yii yoo fi gbe e 
duro. Nigba ti okun yii, yoo mu ki ilẹ subu fun ibusọ kan sinu rẹ, yoo si mi ilẹ de okun Salton. Yoo buru, ju ọjọ 
Pompeii!

Ronupiwada, Los Angeles! Ronupiwada gbogbo ẹyin to ku, ẹ yipada si Ọlọrun. Wakati ibinu Rẹ ti wa lori 
aye. Sa asala nigba ti àyè wa lati sa asala, ẹ wa sinu Kristi!

Jẹ ki a gbadura.

Ọlọrun Ọwọn, nigbati ẹmi mi n wariri ninu mi ti ọkan mi si nda omije ikilọ, Ọlọrun mase jẹ ki awọn 
ọkunrin ati obinrin ro wi pe, ọrọ awada ni mo sọ yii. Ma si jẹ ki awọn eniyan ijọ ro wi pe mo sọ ọ pẹlu ẹkannu, 
tabi pe mo lodi si wọn. Jẹ ki wọn mọn Oluwa, pe pẹlu ifẹ ni. Ọlọrun Olodumare, gba ẹri mi jẹ wi pe, ọdọọdun 
ni mo nlọ soke sodo leti okun yii, ti mo n waasu Ọrọ Rẹ. Gba ẹri mi jẹ Oluwa, bi yoo ba sẹlẹ l'alẹ yii, mo ti sọ 
otitọ. Iwọ mọn pe, iran àkọ́wò iyawo naa jẹ Otitọ. Mo ti pe Orukọ Rẹ si i Oluwa, wi pe “Bayii ni Oluwa wi ni”, 
mo si mọn Oluwa, pe mo mọn ohun ti mo n se.

Nitori naa Oluwa, mo gbadura ni Orukọ Jesu, jẹ ki awọn eniyan wọnyii ni alẹ yi sa fun ibinu ti o nbọ. 
Nitori a ti kọ Ikabọọdu si awọn ilẹkun orilẹ-ede. A ti samin dudu sii. A ti mu Ẹmi Ọlọrun binu kuro ninu rẹ. A si 
ti wọn ọn ninu osuwọn, wọn ko si kun oju osuwọn.

Àsè ọba Nebukadineseri (Bẹlsassari) tun ti sẹlẹ lẹẹkan si, pẹlu apejẹ imutipara ati awọn obinrin ti wọn 
wọsọ ibajẹ, ti wọn n pe ara wọn ni kristẹni.

Iwọ Ọlọrun Ọrun, saanu fun aye to kun fun ẹsẹ ati awọn eniyan ẹlẹsẹ, Oluwa, bi a se ri lalẹ yii.87

Ọlọrun, emi n gbiyanju lati duro ni afonifoju, mo si n beere fun aanu, pe ki iwọ ki O sọrọ sinu agbo ero yii 
lalẹ yii. Ki O si pe Iyawo si akiyesi, Oluwa, lati tẹsiwaju, kii se nipa amin ẹkọ adamọn - sugbọn nipa ohùn ti 
Ihinrere Jesu Kristi Oluwa. Se bẹẹ, Ọlọrun.

Jẹ ki o di mimọ ni alẹ yii, pe Iwọ ni Ọlọrun. Otitọ si ni Ọrọ Rẹ, nigba ti a fi tọwọtọwọ pe awọn eniyan yii si 
afiyesi Ọrọ Rẹ.

Ni Orukọ Jesu Kristi, mo gbadura fun wọn Oluwa. Wọn ti ri Ọ lai si iyemeji kankan, ti  Iwọ  la  aarin  èrò

kọja ti O nsọ ohun ti o wa lọkan wọn. Iwọ si mọn Oluwa, ohun ti O n sẹlẹ lọwọ lọwọ bayii. Iwọ mọn eleyi pe, 
otitọ ni, Ọlọrun.

Mo si gbadura ni Orukọ Jesu, jẹ ki Ẹmi Mimọ se ilaja lẹẹkan si, Oluwa. Ki o si fa jade ninu apejọpọ yii, 
awọn ti a kọ Orukọ wọn sinu Iwe Iye ti Ọdọ-agutan. Se e fun wa, Ọlọrun mo gba a ladura pẹlu gbogbo ọkan 
mi.

Oluwa, niti ifẹ eniyan, awọn eniyan yii yoo fun mi ni gbogbo owo ti wọn ni lọwọ lati fi sagba-tẹru Isẹ-iriju-
Iwaasu yii. Wọn yoo se ohunkohun ti wọn lee se. Sugbọn Ọlọrun, nigba ti o ba di pe ki wọn se igbọran sii, ki 
wọn wa si inu Ọrọ naa, mo gbadura Ọlọrun, pe ki o jẹ alẹ yii ni Iwọ yoo san ere fun wọn, tu Ẹmi Mimọ Rẹ le 
ori agọ-ajọ yii.

Ma se jẹ ki, o jẹ ayẹyẹ lasan, tabi fifo kaakiri, bikose sisọkun, ati kikigbe, ati ironupiwada dídi ìwo pẹpẹ 
mu, nigba ti a ri idajọ, ti o n kigbe labẹ wa lalẹ yii. Se fun wa, Ọlọrun. Mo gbadura tọkantọkan bi mo se lee se 
to, ni Orukọ Jesu Kristi.

Arakunrin ati arabinrin mi, emi ko mọn ohun to ku ti mo tun lee sọ. Bi mo ba ti ri oju rere gba lọdọ yin, 
nipa agbara Ọlọrun, bi iwọ ba gba mi gbọ gẹgẹ bi wòlíì i Rẹ̀ - eyi ni nigba akọkọ ti emi yoo sọ eleyi ni 
gbangba - sugbọn mo ni ikilọ to se ajeji kan. Emi kii se bi eleyii. Ẹ mọn pe, emi kii se bẹ ẹ.

88

Mo siyemeji, boya ki n waasu yi, ati lati sọ awọn ohun ti mo sọ yẹn. Mo sa sọtun, sa sosi ki emi ma baa 
se e. Sugbọn a ti sọ ọ, yoo si duro ni ọjọ idajọ, gẹgẹbi ẹri pe, mo ti sọ otitọ, ati pe, “Bayii ni Oluwa wi” ni.

Iwọ ti o fede-ajeji-sẹri-Ẹmi Mimọ, sa fun ẹmi rẹ. Sare lọ di ìwo pẹpẹ mu, ki o si kigbe soke, ki o to pẹju. 
Nitori wakati naa nbọ ti iwọ lee ke, sugbọn ko ni se ọ loore kankan, nitori Esau gbiyanju lati wa aye fun ogun 
ibi rẹ, ko si lee rii.

Iwọ Califonia, Ẹyin agọ ajọ ti ẹgbẹ-ọkunrin-onisowo-to-gba-Ẹkunrẹrẹ-Ihinrere-gbọ, ti mo fẹran, ti o ku mọ 
mi, ti mo si duro ti pẹlu gbogbo ọkan mi - mo fi yin le Jesu Kristi lọwọ, lalẹ yii. Ẹ sa lọ sọdọ Rẹ. Mase jẹ ki 
esu fẹ otutu irẹwẹsi rẹ si ọ lati gba eleyi lọwọ rẹ. Duro ti i, titi ti a o fi kun olukuluku yin pẹlu Ẹmi Mimọ, to bẹẹ 
ti yoo mu ki o wa sinu Ọrọ yii - ti yoo mu ki ẹyin obinrin se atunse, ti yoo mu ki ẹyin ọkunrin se atunse. Bi iwọ 
ba sọ pe, O ni Ẹmi Mimọ, ti iwọ ko si lee gba Ọrọ naa, ẹ̀mí miiran ni o wa ninu rẹ. Ẹmi Ọlọrun wa lori Ọrọ 
Rẹ, Ọrọ “Mesaya- Ọrọ ti a ta amin ororo le. Iyawo gbọdọ jẹ ”Mesaya-obinrin-Ọrọ Ọlọrun ti a tami ororo le“.

Jẹ ki a dide duro ni ẹsẹ wa, ni Orukọ Oluwa wa Jesu Kristi. Bi iwọ koba gbọ ohun mi mọn, bi o ba wu 
Ọlọrun, emi n wọ ọkọ oju omi lọ si Afrika ni wakati diẹ si bayi. Mo le ma pada wa mọn - emi ko mọn. Sugbọn, 
mo wi fun yin, pẹlu gbogbo ọkan mi, emi ti sọ otitọ fun yin. Emi ko kuna lati sọ ohun gbogbo ti Ọlọrun ni ki n 
sọ. Mo si ti sọọ ni Orukọ Oluwa. Wakati ọwọ ni, emi ko mọn bi mo se lee sọ ọ. Mo ti gbiyanju lati kuro nibi 
aga iwaasu nigba mẹta tabi mẹrin, emi ko si lee se bẹ ẹ. Wakati ọwọ ni yii, mase gbagbe rẹ laelae.

89

Eyi ni akoko naa, ti o le jẹ wi pe, Ọlọrun npe ipe Rẹ ti o gbẹyin. Emi ko mọn. Yoo pe ipe Rẹ ti o gbẹyin 
lọjọ kan. Nigba wo ni, emi ko mọn. Sugbọn emi nsọ fun yin, ni ibamu pẹlu iran yẹn, o dabi i pe, iyawo naa ti 
fẹrẹ ẹ pari.

Wo awọn ijọ ti ara ti wọn n wọle wa. Nigba ti wundia ti o nsun naa ba wa beere fun ororo naa, ohun ko rii 
gba. Iyawo si wọ ile lọ.

Igbasoke si sẹlẹ. Nigba ti wọn lọ ra ororo, ọkọ iyawọ wọle.

Se iwọ nsun ni? Ji dide kankan, wa ara rẹ ri, jẹ ki olukuluku gbadura bi ẹni nku lọ ni isẹju yii, ni Orukọ 
Oluwa. Ki olukuluku gbadura bi o ba se lee gba a.

Ọlọrun Olodumare, saanu fun wa Oluwa, saa nu fun mi. Saanu fun gbogbo wa. Rere wo ni o se - Ohun 
to wu ki a se - bi a ba kuna ninu nkan wọnyii. Mo duro, mo si beere fun aanu, Ọlọrun ki ilu nla yi to ri sinu 
okun, ti idajọ Ọlọrun si gba gbogbo bebe okun yii. Mo gbadura Ọlọrun, pe ki Iwọ pe Iyawo Rẹ. Mo fawọn le Ọ 
lọwọ bayii, ni Orukọ Jesu Kristi. Aamin.

